Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 2009 оны 6 дугаар сарын 9-ны өдөр (Мягмар гараг)-ийн хуралдаан 10 цаг 00 минутад Төрийн ордны “В” танхимд эхлэв.

Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 13 гишүүн ирж, 61.9 хувийн ирцтэй байв. 


Чөлөөтэй: С.Ламбаа, Ц.Мөнх-Оргил, Ч.Сайханбилэг, Ж.Сүхбаатар, Н.Энхболд, Х.Тэмүүжин, Д.Энхбат;


Өвчтэй: Э.Мөнх-Очир;

Нэг. Ёс зүйн дэд хорооны дүрмийн төсөл 

Хэлэлцэж буй асуудалтай холбогдуулан УИХ-ын Тамгын газрын зөвлөх Ж.Бямбадулам, Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Ёс зүйн дэд хорооны дүрмийн төслийг УИХ-ын гишүүн Су.Батболд танилцуулав. 


Танилцуулгатай холбогдуулан УИХ-ын гишүүн Э.Бат-Үүл, Ц.Нямдорж, Д.Очирбат, Д.Лүндээжанцан, Р.Раш нарын асуусан асуултад УИХ-ын гишүүн Су.Батболд, УИХ-ын Тамгын газрын зөвлөх Ж.Бямбадулам нар хариулж, тайлбар хийв. 


УИХ-ын гишүүн Э.Бат-Үүл, Ц.Нямдорж, Р.Раш, Н.Алтанхуяг нар санал хэлэв. 


Ө.Энхтүвшин: - Ёс зүйн дэд хорооны дүрмийн төслийг дэмжиж байгаа гишүүд гараа өргөнө үү. 


Зөвшөөрсөн: 
13


Татгалзсан:

0


Бүгд: 


13


Гишүүдийн олонхийн саналаар дэмжигдлээ. 


Хоёр. Монгол Улсын Ерөнхийлөгчийн тангараг өргөх ёслолын зардлын тухай 


Хэлэлцэж буй асуудалтай холбогдуулан УИХ-ын дэд Г.Батхүү, Сангийн сайд С.Баярцогт, УИХ-ын Тамгын газрын Ерөнхий нарийн бичгийн дарга Ц.Шаравдорж, УИХ-ын Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Монгол Улсын Ерөнхийлөгчийн тангараг өргөх ёслолын зардлыг Сангийн сайд С.Баярцогт танилцуулав. 


Танилцуулгатай холбогдуулан УИХ-ын гишүүн Ц.Нямдорж, Су.Батболд, Н.Алтанхуяг, Э.Бат-Үүл нарын асуусан асуултад ажлын хэсгийн ахлагч, УИХ-ын дэд дарга Г.Батхүү, ажлын хэсгийн гишүүн, Сангийн сайд С.Баярцогт нар хариулж, тайлбар хийв. 


Байнгын хорооны гишүүд УИХ-ын захирамжаар байгуулагдсан ажлын хэсгийн танилцуулгыг сонсов. 


Хуралдаан 11 цаг 15 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА





Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ






Ц.АЛТАН-ОД
МОНГОЛ УЛСЫН ИХ ХУРЛЫН 2009 ОНЫ 

ХАВРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН 

БАЙНГЫН ХОРООНЫ 2009 ОНЫ 6 ДУГААР САРЫН 9-НЫ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 00 минутад эхлэв. 


Ө.Энхтүвшин: - Батбаяр гишүүн ирж байгаа. Су.Батболд гишүүн байна. Ж.Батсуурь гишүүн байна. Э.Бат-Үүл гишүүн байна. Г.Баярсайхан гишүүн байна. Д.Дондог гишүүн байна. С.Ламбаа гишүүн ирж байгаа. Д.Лүндээжанцан гишүүн байна. Э.Мөнх-Очир гишүүн өвчтэй. Д.Одхүү гишүүн ирж явна. Д.Очирбат гишүүн байна. Р.Раш ирж явна. Ч.Сайханбилэг гишүүн гадаадад байгаа. Ж.Сүхбаатар гишүүн чөлөөтэй. Х.Тэмүүжин гадаадад байна. Н.Энхболд гишүүн ирж байгаа. Ө.Энхтүвшин гишүүн байна. 


Ингээд хурлаа эхэлье. Байнгын хорооны гишүүдийнхээ амрыг эрье. Өнөөдөр гурван асуудал хэлэлцүүлэхээр та бүхэнд санал оруулж байна. Энэ бол нэгдүгээрт Иргэдээс төрийн байгууллага, албан тушаалтанд гаргасан өргөдөл гомдлыг шийдвэрлэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг байгаа. Дараа нь Ёс зүйн дэд хорооны дүрмийг батлах тухай байгаа. Гурав дахь нь Ерөнхийлөгчийн тангараг өргөх ёслолтой холбогдуулж гарах зардлын тухай байгаа. 


Одоо Г.Батхүү даргын өрөөнд тэр комисс хуралдаж байна. Ингээд тэндээс оруулж ирэх юм байгаа юм. Энэ нэлээн яаралтай болж байх шиг байна. Энэний дараагаар Засгийн газар хуралдаад тэр асуудлыг хэлэлцэх юм байна. Энэ бол журамтай учраас, нөгөө ёслолын журам дээр байгаа учраас зайлшгүй хэлэлцэх хэрэгтэй болж байна. Ийм гурван асуудлыг оруулж байна. Хэлэлцэх асуудалтай холбогдуулж санал хэлэх хүн байна уу? За Су.Батболд гишүүн. 


Су.Батболд: - Энэ нэгдүгээрт нь хэлэлцэх энэ Иргэдээс төрийн байгууллага, албан тушаалтанд гаргасан өргөдөл, гомдлыг шийдвэрлэх тухай хуульд нэмэлт, өөрчлөлт оруулах тухай хуулийн төслийн ажлын хэсэг өчигдөр хуралдсан. Таны гаргасан нөгөө Байнгын хорооны тогтоолоор ажлын хэсгийг би ахлаад ажиллаж байгаа. Тэгээд өчигдөр бид хуралдаад, өнөөдөр уг нь Байнгын хорооны хурлаараа оруулъя гэсэн байдлаар хуралдсан. Тэгээд энэ хуулийг, өргөн барьсан хуулийн төсөл маань одоо хэрэгжиж байгаа хуультайгаа их зөрчилдөөнтэй тийм төсөл байна. 


Тэгээд бид бас нэлээн хэдэн зүйл дээр үзэж байгаа. Ялангуяа энэ өргөдөл, гомдлын хэрэгжилтийг хангуулах, үйл ажиллагаанд нь хяналт тавих чиглэлээр Төрийн албаны зөвлөлийг оруулж ирсэн байдал нь одоо мөрдөгдөж байгаа Төрийн албаны хуультайгаа зөрчилдөөд байна, нэгдүгээрт. Хоёрдугаарт хариуцлага ногдуулах чиглэлийн асуудлууд нь бас одоо хүчин төгөлдөр байгаа хуулиудтай зөрчилдөөд байгаа учраас нэг долоо хоног хойшлуулж өгөөд ч юм уу, энэ долоо хоногийн хугацаанд Ерөнхийлөгчийн Тамгын газартай ажлын хэсэг хамтарч байгаа дахиад тэр зөрчилдөөнтэй заалтуудыг хэрхэн яаж өөрчлөх вэ гэдэг асуудлаар бас жаахан судалж үзэхгүй бол шууд оруулах боломжгүй байна. Тийм учраас энэ удаагийн хэлэлцүүлгээс хойшлуулж өгөөчээ гэсэн хүсэлт тавьж байгаа юм. 


Ө.Энхтүвшин: - Энэнээс өмнө Байнгын хорооны шийдвэрээр ажлын хэсэг гарсан. Ажлын хэсгийг Су.Батболд гишүүн ахалсан. Өчигдөр хурлаа хийсэн. Хурлаар хэлэлцээд ерөнхий өргөн барьсан төсөл маань одоогийн мөрдөж байгаа хуулиудтай нэлээн зөрчилдсөн агуулгатай, нэлээн сууж ажиллах, нягтлах ийм шаардлага байна гэж үзэж байгаа юм байна. Тийм учраас энэ ажлын хэсгийн ахлагчийн саналын дагуу энэ асуудлыг хойшлуулъя. Тийм ээ. Ингээд хоёр асуудлаа баталъя. Энэ бол Ёс зүйн хорооны дүрмийн батлах, за Төсөв гэсэн ийм хоёр асуудлыг хэлэлцье гэж байгаа гишүүд гараа өргөнө үү. 

Нэг. Ёс зүйн дэд хорооны дүрмийн төсөл

Ингээд тэгвэл дарааллынхаа дагуу Ёс зүйн дүрмийг хэлэлцэх тухай байгаа. Ёс зүйн дэд хорооны дүрмийн төслийг УИХ-ын гишүүн Н.Энхболд гишүүн танилцуулах байгаа. Н.Энхболд гишүүн хаана байна. Су.Батболд гишүүн танилцуулна. Тийм ээ. Наашаа энд суучих. 


Су.Батболд: - Байнгын хорооны гишүүдийн өглөөний амгаланг айлтгая. Тэгэхээр УИХ-ын чуулганаар УИХ-ын гишүүдийн Ёс зүйн дүрэм батлагдсан байгаа. Энэ Ёс зүйн дүрэм батлагдсантай холбогдуулаад Ёс зүйн дэд хорооны дүрмийг батлах учиртай. Тэгээд УИХ-ын дэд дарга Н.Энхболдоор ахлуулсан ажлын хэсэг ажиллаад энэ Ёс зүйн дэд хорооны дүрмийн төслийг та бүхэнд тараасан. Тэгээд Н.Энхболд гишүүн байхгүй байгаа юм. Тэгээд би товчхон танилцуулъя гэж үзэж байгаа юм. 


Энэ дүрэм нь УИХ-ын тухай хууль, УИХ-ын чуулганы хуралдааны дэгийн тухай хууль, УИХ-ын гишүүний ёс зүйн дүрэмд заасны дагуу Ёс зүйн дэд хорооны үйл ажиллагааг зохицуулна. Тэгээд энэ дүрэмд зааснаар бол дэд хороо тогтоосон журмаар үйлдсэн тэмдэг, хэвлэмэл хуудас хэрэглэж үйл ажиллагааныхаа тайланг жил бүр гаргаж сонгогч олон түмэнд мэдээлж байхаар тусгагдсан байгаа. 


Ёс зүйн дүрмийн хоёрдугаар хэсэгт дэд хорооны бүрэн эрхийг тодорхойлсон байгаа. Дэд хороо нь бол дараахь бүрэн эрхүүдийг хэрэгжүүлэхээр бид дүрмийг боловсруулсан. Үүнд УИХ-ын гишүүн хууль зөрчсөн аливаа үйлдэл, эс үйлдэл гаргахаас урьдчилан сэргийлэх зорилгоор үйл ажиллагаандаа баримталбал зохих хууль тогтоомж, ёс зүйн асуудлаар гишүүдэд зөвлөгөө өгөх, мэдээллээр хангах үйл ажиллагаа явуулна. Гишүүдийн ёс зүйн байдалд хяналт тавьж ажиллана. Гишүүдтэй холбоотой ёс зүйн зөрчлийн асуудлыг хянан шалгаж, магадлан тодруулах үйл ажиллагаа явуулна. Тэгээд энэ асуудлаа дэд хороо өөрийнхөө хэлэлцсэн асуудлаар санал, дүгнэлт гаргах бүрэн эрхтэй. 


Мөн гишүүдийн ёс зүйтэй холбоотой мэдээллийн талаар иргэн, байгууллага, албан тушаалтнаас тайлбар, тодруулга авна. Үйл ажиллагаандаа хяналтын ажилдаа бас мэргэжлийн хүн, байгууллагыг татан оролцуулж болно гэж үзэж байгаа. Ийм асуудлуудыг бүрэн эрхийн хүрээнд шийдвэрлэнэ гэж үзэж байгаа. 


Дэд хороо ямар асуудлуудыг хариуцах вэ гэхээр нэгдүгээрт гишүүний албан үйл ажиллагаанд байрлах ёс зүйн хэм хэмжээ гэсэн асуудлыг дэд хороо хариуцна. Гишүүний ашиг сонирхлын зөрчилтэй холбогдсон ёс зүйн хэм хэмжээний асуудлыг бас хариуцна. Мөн гуравдугаарт нь гишүүний хөрөнгө орлогын мэдүүлэг, албан томилолттой холбогдсон ёс зүйн хэм хэмжээний асуудлыг хариуцна. Дөрөвт нь, гишүүний шагнал, бэлэг дурсгал хүлээн авахтай холбогдсон ёс зүйн хэм хэмжээ. Тавд, сонгуулийн кампанит ажлын үеэр баримтлах ёс зүйн хэм хэмжээ гэсэн яг дүрэмд заагдсан энэ асуудлуудыг Ёс зүйн дэд хороо эрхлэхээр тавьсан байгаа. 


Дараагийн бүлэгт нь Дэд хороог түүний гишүүдийн эрх үүрэг, тавигдах шаардлагыг бид одоо тусгасан байгаа, дүрэмд. Энд УИХ-ын гишүүн ёс зүйн зөрчил гаргаагүй нь нотлогдох юм бол Дэд хороо энэ тухай дүгнэлт гаргаж, дүгнэлтийнхээ үндэслэлийг өргөдөл, гомдол гаргагч, мэдээлэл гаргагчид болон хэвлэл мэдээллийн хэрэгслэлээр албан ёсоор мэдээлж тухайн гишүүнийг хамгаалах үүрэгтэй гэж үзсэн байгаа. 


Дэд хороог туршлагатай, асуудалд шударга, зарчимч байр сууринаас ханддаг гишүүдээс бүрдүүлэхээр дүрэмд оруулсан байгаа. Дэд хорооны дарга нь гишүүнд холбогдох ёс зүйн асуудалтай холбогдсон ирүүлсэн өргөдөл, гомдол, мэдээллийг өөрөө хариуцах, эсвэл Дэд хорооны аль нэг гишүүн хариуцуулахаар хуваарилан өгч ажиллана гэж байгаа. Энэ асуудлыг дэд хорооны гишүүн өөрт нь хариуцуулсан асуудлыг энэ дүрэмд заасны дагуу шалган тодруулах бэлтгэл ажлыг хангахдаа УИХ-ын удирдлага, Тамгын газраас зохих дэмжлэг туслалцаа авч ажиллана гэдгийг бас оруулсан байгаа. 


Дэд хорооны гишүүд хүндэтгэн үзэхээс бусад шалтгаанаар хуралдааны ирцийг тасалдуулах, хуралдаанд оролцохгүй байх, хуралдааныг орхиж гарахыг хориглохоор заасан байгаа. Хэрэв тухайн гишүүд, дэд хорооны гишүүн хуралдаанд оролцохгүй байх, асуудалд зарчимч байр сууринаас хандахгүй байх юм бол дэд хорооны бүрэлдэхүүнээс хасаж болно гэсэн тэр үндэслэлийг бас гаргаж өгсөн байгаа. 


Дүрмийн 4 дүгээрт Дэд хорооны бүтэц, зохион байгуулалтыг зааж өгсөн. Дэд хорооны ажлын онцолгыг харгалзаад бүрэлдэхүүний тоо нь Төрийн байгуулалтын байнгын хорооны гишүүдийн хоёрны нэгээс илүүгүй байхаар заасан байгаа. Дэд хорооны бүрэлдэхүүнд УИХ-д суудалтай намуудын болон бие дааж сонгогдсон гишүүдийн төлөөллийг оруулах зарчмыг баримталж Дэд хорооны бүтцийг бий болгоно гэж бичсэн байгаа. 


Дэд хорооны бүрэлдэхүүнийг УИХ-ын чуулганаар батлахаар оруулсан. Дэд хороо бол үйл ажиллагааны үндсэн хэлбэр нь хуралдаан байна. Хорооны дарга нь хуралдаанаар хэлэлцэх асуудлыг тогтоож зарлан хуралдуулахаар тогтоосон байгаа. 


Дэд хороо гишүүний ёс зүйн асуудлыг хэлэлцэхдээ гишүүдийн ирцийг 75.0 хувиас доошгүй нь хүрэлцэн ирснээр хэлэлцэхээр дүрэмд оруулсан байгаа. Ийм байдлаар орсон байгаа. 5-д нь Дэд хорооны үйл ажиллагааны журмыг одоо журамласан байгаа. Нэгдүгээрт, ёс зүйн зөрчлийн талаар иргэн, байгууллагаас ирүүлсэн өргөдөл, гомдол, мэдээлэл, дэд хорооны хяналт шалгалтын дүнд хэлэлцэх шаардлагатай гэж үзсэн тохиолдолд УИХ-ын гишүүнд холбогдох ёс зүйн зөрчлийг авч хэлэлцэнэ. Хоёрдугаарт нь, УИХ-ын 8-аас доошгүй гишүүн УИХ-ын гишүүнд холбогдох ёс зүйн зөрчлийн талаар өргөдөл гомдол, мэдээлэл ирүүлсэн бол авч хэлэлцэнэ. Мөн УИХ-ын гишүүн өөрөө шалгуулах санал гаргасан бол энэ талаар авч хэлэлцэнэ. Мөн Дэд хороо өөрийн санаачилгаар гишүүний нэр төрийг хамгаалах зорилгоор хяналт шалгалт явуулсан бол энэ асуудлыг авч хэлэлцэнэ. Дэд хороо албан тушаалын бус, албан тушаалаас бусад асуудлыг хэлэлцэхгүй гэсэн байдлаар журамлаж өгсөн. Энэ зөрчилд холбогдсон УИХ-ын гишүүн нь өөртэй нь холбогдох өргөдөл гомдол, мэдээлэлтэй бүрэн танилцах, холбогдох асуудлаар тайлбар баримтыг гаргаж өгч, хуралдаанд биеэр оролцох ёстой гэж журамласан байгаа. 


Гомдол, мэдээлэл гаргасан иргэн байгууллагын төлөөлөгч, Монгол Улсын нутаг дэвсгэрт байгаа гадаадын хүн, харъяалалгүй этгээд УИХ-ын гишүүнд гомдол гаргасан бол тэдгээр гишүүд, төлөөлөгчдийг хуралдаанд байлцуулж болно гэж журамласан байгаа. 


Дэд хороонд ирүүлэх өргөдөл, гомдлыг бид бас ямар байх вэ гэдгийг нь журамласан байгаа. Энд өргөдөл гомдол нь бичгээр үйлдэгдсэн байна, он, сар, өдөртэй холбогдох нотолгоо баримтыг хавсаргасан байна гэж үзсэн байгаа. Тэр бичиг баримт дээр юу байх вэ гэхээр өргөдөл гомдол ирүүлсэн хүний овог нэр, албан ёсны хаяг, шуудангийн хаяг, гарын үсэг, ёс зүйн зөрчилд буруутгаж буй гишүүний овог нэр, ямар хууль тогтоомж, дүрэм зөрчсөн тухай үндэслэл, зөрчлийн талаархи тодруулах баримтыг заавал ч үгүй ирүүлсэн байх ёстой гэж журамласан байгаа. 


Энэ асуудлаарх өргөдөл, гомдлыг хүлээн авснаас хойш Дэд хороо бол ажлын 7 хоногийн дотор УИХ-ын гишүүнд танилцуулга өгөөд УИХ-ын гишүүн 14 хоногийн дотор өөрийнхөө талаас тайлбар баримтыг гаргаж өгөхөөр журамласан байгаа. Дэд хороо бол өргөдөл гомдол, мэдээллийг хүлээн авснаас хойш 30 хоногийн дотор хянан шийдвэрлэнэ гэж үзсэн байгаа. Шаардлагатай тохиолдол гарах юм бол иргэд, төрийн байгууллага, албан тушаалтнаас гаргасан өргөдөл, гомдлыг шийдвэрлэх ба хуульд заасан журмын дагуу энэ хугацаанд сунгаж болохоор мөн оруулж өгсөн байгаа. 


Тэгээд мөн Дэд хорооны хуралдааны журмыг бас энэ 5 дугаар зүйлд оруулсан байгаа гэж үзэж байгаа. Дэд хороо нь 6 дугаар зүйлд нь хариуцлагын асуудлыг оруулж өгсөн байгаа. Дэд хороо нь бол ёс зүйн хэм хэмжээг зөрчсөн эсэх асуудлыг хуралдаанаараа хэлэлцэхэд өөрийнхөө хэм хэмжээний хүрээнд шийдвэр гаргаж дүгнэлтээ УИХ-ын нэгдсэн хуралдаанд оруулахаар оруулсан байгаа. 


Дэд хороо нь холбогдох ёс зүйн зөрчлийн шинж байдал, үр дагавар, хор уршиг, анх буюу давтан үйлдсэн эсэхийг харгалзан хариуцлага хүлээлгэхээр орсон байгаа. Дэд хороо нь тогтоол гаргана. Тогтоол дээрээ зөвлөмж гаргаж УИХ-ын гишүүнд бичгээр хүргүүлж болно. Зөрчил гаргасан бол, дахин зөрчил гаргавал тодорхой хугацаагаар УИХ-ын чуулганы нэгдсэн хуралдаанаар үг хэлэхийг хориглохоор бас заасан байгаа. Сарын үндсэн цалинг 3 сар хүртэлх хугацаагаар нь 20 хүртэл хувиар бууруулах. Дөрөвдүгээр нь, тойргийн сонгогчид нь мэдэгдэхээр заасан байгаа. 


УИХ-ын гишүүн хууль тогтоомж зөрчин бусдаас бэлэг урамшуулал, шан харамж авсан, томилолт аяллын зардлаа хэтрүүлсэн буюу бусдаар төлүүлсэн, тусгай эрх, хөнгөлөлт эдэлсэн нь нотлогдсон бол Дэд хороо тэдгээрийг буцаалгах буюу хуульд заасан журмын дагуу үнийг нь нөхөн төлүүлэх арга хэмжээ авахаар ийм хариуцлагын зүйлүүдийг заасан байгаа. 


Анхаарал тавьсанд баярлалаа. 


Ө.Энхтүвшин: - Энэ Ёс зүйн дэд хорооны дүрэмтэй холбогдуулж асуулт тавих гишүүн байна уу? Э.Бат-Үүл гишүүн, Ц.Нямдорж гишүүн байна. Э.Бат-Үүл гишүүн. 


Э.Бат-Үүл: - Сонгуулийн кампанит ажлын үеэр баримтлах ёс зүйн хэм хэмжээ гэж орсон байгаа юм. Энийг тодруулж өгөөч. Бас УИХ-ын гишүүн өөрөө шалгуулах санал гаргасныг яаж хэлэлцэх вэ? Энэ бол нөгөө ёс зүйн зөрчилд холбогдсон тухай ямар нэгэн хөндлөнгийн зүгээс өргөдөл гомдол, янз бүрийн санал ирээгүй байна шүү дээ. Өөрөө шалгуулах хүсэлт гаргаж байна шүү дээ. Сонин хэвлэлд одоо юу гэдэг юм гарсан мэдээлэлтэй холбогдуулан ийм зүйл гарсан байна гэх байлгүй бодвол. Энийгээ би шалгуулмаар байна гээд өөрөө тавих нь байна л даа. Энэ яг яаж хийгдэх вэ? Яагаад гэвэл энэ зөрчлийг Дэд хорооны үйл ажиллагааны журам дотор дандаа хөндлөнгөөс гомдол ирсэн тохиолдолд яаж хэлэлцэхийг тодруулаад заачихсан байгаа юм. Тийм ээ. Өөрөө гаргасан тохиолдолд яаж хэлэлцэх нь тодорхойгүй байхгүй юу. 


Ө.Энхтүвшин: - Асуултад хариулъя. 


Су.Батболд: - Э.Бат-Үүл гишүүний асуултад хариулъя. Бидний нөгөө өмнө нь батлаад одоо хэрэгжээд явж байгаа УИХ-ын гишүүний ёс зүйн дүрэм дээр бол бид ерөөсөө нэг таван асуудлаар л энэ албан тушаалын ёс зүйг журамлая гэж тогтсон юм. Тэрнийх нь нэг нь бол сонгуулийн кампанит ажлын үеэр баримтлах ёс зүйн хэм хэмжээг. Энэ дотор бол нөгөө гол орсон заалт нь бол ерөөсөө сонгуулийн кампанит ажлын үеэр УИХ-ын гишүүн нөгөө төрийн өмчийн факс, утас, өрөө тасалгаа, авто машин, бусад зүйлийг ашиглахгүй байх гэсэн гол юм орсон байгаа. Тэгээд тэрэнтэй холбоотой зүйлийг зөрчсөн гэсэн мэдээлэл ирэх юм бол энэ асуудлаар бас ярилцах юм гэж. 


Хоёр дахь асуулт нь бол өөрөө гомдол хүсэлт гаргах юм бол мөн ялгаа байхгүй энэ 5 дугаар зүйлд заасны дагуу УИХ-ын гишүүн маань бичгээр үйлдэгдсэн би ийм ийм асуудал одоо юу гэдэг юм сонин хэвлэл дээр гарч гүтгэгдсэн байна гэдэг юм уу, эсвэл ийм асуудлаар бас санал гомдол яваад байгаа юм байна. Ийм учраас би энэ нэр төрөө сэргээлгэх үүднээс ч гэдэг юм уу, энэ ёс зүйн зөрчилд оров уу, үгүй юу гэдгээ шалгуулмаар байна гэсэн байдлаар хандах юм бол бичгээр гаргана. Бичгээр гаргасных нь дагуу тэр өргөдөл гомдлыг хүлээж авсныхаа дараа мөн энэ 5 дугаар зүйлд заасан журмын дагуу Ёс зүйн дэд хорооны гишүүд нөгөөх дээр нь үйл ажиллагаа явуулаад, тэгээд гомдол мэдээллийн дагуу шалгалт явуулаад хуралдаанаараа хэлэлцээд олонхийн шийдвэрээр та зөрчсөн байна, зөрчөөгүй байна гэсэн тийм дүгнэлт гаргах юм. 


Э.Бат-Үүл: - Ахиад нэг асуулт байна. Энэ хариуцлага байгаа юм л даа. Дахин зөрчил гаргавал тодорхой хугацаагаар УИХ-ын чуулганы нэгдсэн хуралдаан дээр үг хэлэхийг хориглоно гэсэн байгаа юм. Энэ хугацааг хэн тогтоох юм. Хоёрдугаарт нь, үг хэлэх санал хураах, санал яах билээ, санал өгөх гэх үү? Яах вэ жишээ нь бусад газар бол зүгээр үг хэлэхийг хориглоод зогсохгүй санал өгөхийг нь зогсоодог юм билээ л дээ. Тийм хариуцлага байдаг юм билээ л дээ. Санал өгүүлдэггүй. 


Су.Батболд: - Тийм. Манай энэ Ёс зүйн дүрэм бол бид бас нөгөө л нэлээн олон жил туршлагаас, гадны зөвлөхүүд, олон улсын парламентын жишиг юмыг харж байгаад боловсруулсан зүйл л дээ. Үнэхээр өөр улсын парламент бол бас санал хураалтад оролцохгүй байх, оролцуулахгүй байх арга хэмжээ авдаг юм билээ. Бид бол ямар ч байсан энэ удаа бол энэ үг хэлэхийг нь хориглох тийм зөрчилд нь хариуцлага хүлээлгэе гэсэн байдлаар авсан юм. Хэрвээ гишүүд одоо хуралдааны явцад санал гаргах юм бол юуг жаахан чангатгаж болно. Зөрчилд ногдуулах хариуцлагыг жаахан чангатгаж болно. Бид одоохондоо хуралд үг хэлэхийг нь хориглоё. Тэгэхдээ ямар хугацаагаар хориглох вэ гэдгийг Ёс зүйн дэд хорооны хуралдаанаас гарсан шийдвэрт тэмдэглээд одоо хэдэн хуралдаан ч гэдэг юм уу, тийм ээ. Чуулганы тэдэн хуралдаан, Байнгын хорооны тэдэн хуралдаан гэсэн байдлаар хуралдааныхаа тогтоолд оруулж өгөхөөр төлөвлөж байгаа. 


Ө.Энхтүвшин: - Ц.Нямдорж гишүүн. 


Ц.Нямдорж: - Энэ 3.2 дээр дэд хороог туршлагатай, асуудалд шударга, зарчимч байр сууринаас ханддаг гишүүдээс бүрдүүлнэ гэсэн байна л даа. Энэ шударга, зарчимч гэдгийг чинь одоо юу гэж ойлгох вэ? 3.6 дээр бас ийм юм орсон байна. Л.Гүндалайг харахаар шударга ч юм шиг нэг талаас, нөгөө талаас нь харахаар шударга биш ч юм шиг, зарчимтай ч юм шиг, зарчимгүй ч юм шиг харагддаг шүү дээ. Энэ ямар хэмжүүр байна вэ? 


Хоёрдугаарт, УИХ-ын 8 гишүүн ёс зүйн зөрчлийн талаар өргөдөл гаргах юм байна л даа. 76-аас 8 гэсэн үг л дээ. Энэ ер нь гишүүн гишүүнтэй ингэж ноцолдож хэрэг байна уу? Иргэдээс өргөдөл гомдол ирвэл авч хэлэлцдэг юм байлгүй. Нэг 8 нь өргөдөл өгчихдөг. Нөгөөдөх нь нэг 8-ыг бүрдүүлээд дахиад хариу өргөдөл өгдөг. Ингээд бие биеийнхээ талаар өргөдөл өгсөн нэг ийм этгээдүүд болж хувирах юм биш биз. Нэг ийм асуудал байна. 


5.2 дээр Дэд хороо нь албан тушаалын ёс зүйн бус асуудлыг хэлэлцэхгүй гэсэн байх юм. Энэ юу гэсэн юм бэ? Албан тушаалын ёс зүйн бус асуудал гэж юу байдаг байна. 5.4 дээр энэ хорооны хурал дээр өргөдөл ирүүлсэн иргэд, байгууллагын төлөөлөгч, тэгээд гадаадын иргэн, харъяалалгүй хүнийг байлцуулж болно гэсэн байх юм. Энэ гадаадын иргэн, харъяалалгүй хүний асуудлыг чинь энд оруулж болж байгаа юм уу? 


Дараа нь хариуцлага гэдэг нь бол одоо тэр нэг цалин хасах барих ийм юмнууд байна даа, тэгж ойлгож байгаа юм байна, тийм ээ. Энэ ёс зүйн дүрэмдээ нэг хийхээр чинь ер нь хуулийн хувьд хэр зэрэг зөв болох юм бол. Их Хурлын хуульд бол гишүүнд хүлээлгэдэг хариуцлага гэж юм байхгүй шүү дээ, тийм ээ. Дүрмээр болж байна уу, үгүй юу энэ чинь. Гэсэн ийм асуулт байна. 5.10 дээр Ерөнхийлөгчийн болон УИХ-ын сонгуульд нэр дэвшсэн гишүүний ёс зүйн асуудлаар сонгуулийн явцад гарсан гомдлыг Сонгуулийн ерөнхий хороо нягтална гэсэн байх юм. Их Хурлын гишүүний ёс зүйн дүрэм явж байгаад гэнэт Ерөнхийлөгчийн асуудал ороод ирдэг ямар учиртай юм. Гэсэн ийм хэдэн асуулт байна. 


Эцэст нь ганц юм байна. Энэ ёс зүйн асуудалд холбогдсон гишүүд чинь хуралд ирэхгүй бол яах юм бэ? Дэд хорооны хуралд байтугай хуулийн байгууллагууд дуудаад бүтэн 2 жил зугтаад очдоггүй гишүүд манайд байдаг шүү дээ. Чирч ирэх юм уу, албадаж ирэх юм уу? Чихнээс нь мушгиж оруулж ирэх юм уу, яах юм эд нарыг чинь. Нэг ийм асуулт байх юм. Ийм хэдэн асуулт байна. Тэгээд хариулт сонсчихоод саналаа хэлье гэж бодож байна. 


Нэг юм мартсан байна. Энэ манайд яг үнэнийг хэлэхэд хуралд цагтаа ирдэггүй, хэдэн хоногоор алга болчихдог гишүүд байдаг шүү дээ. Энэ нөхдийг чинь Ёс зүйн хороогоор оруулахаар болохгүй юу. Энэ ёс зүйн зөрчил мөн үү? Хуулийн талаас нь харах юм бол 10 цагт нэгдсэн чуулган орно гээд хатуу заачихсан байдаг учраас яалт үгүй орж ирмээр байдаг. Тэгээд зөрчихөөр хууль зөрчсөн гээд. Хууль зөрчсөн хүнийг чинь одоо ёс зүйн зөрчөөгүй гэж үзэхэд хэцүү дээ. Уг нь болдог болсон бол энэ хурал тасалдаг нөхдийг өдөр болгон ёс зүйн хороогоор оруулж байх ёстой байхгүй юу, тийм ээ. Би тэгж бодож байна. 


Су.Батболд: - Ц.Нямдорж гишүүний асуултад хариулъя. Тэгэхээр энэ 3.2 дээр бол Дэд хороог туршлагатай, асуудалд шударга, зарчимч байр сууринаас ханддаг гишүүдээс бүрдүүлнэ гэсэн байгаа юм. Тэгээд энэ олон улсын бидний туршлага судалсан энэ парламентын, өөр улс орнуудын парламентэд бол Дэд хороог ахалдаг хүн нь бол нэлээд олон удаа сонгогдсон, тэгээд тэр парламентын гишүүнээр сонгогдон ажиллаж байх хугацаандаа ёс зүйн ямар нэгэн асуудалд орж байгаагүй тийм гишүүдийг сонгодог юм билээ. 


Хоёрдугаарт, Дэд хорооны бүрэлдэхүүнд гишүүдээ оруулахдаа ерөнхий нэг шударга, зарчимч байр суурийг хардаг юм билээ л дээ. Манай Л.Гүндалай шиг тийм байдлаар биш. Ерөнхийдөө асуудалд голч байр сууринаас ханддаг. Тэгээд нам, эвслийн төлөөллийг бас нэлээн оролцуулахыг эрмэлздэг. Гэхдээ тэнд тэр намаас заавал ч үгүй орох ёстой гэсэн байдлаар ханддаггүй. Тийм байр сууринаас ханддаг юм билээ. Энийг бол шударга зарчим гэдгийг одоо өөр хэмжүүр, ямар хэмжүүр байх вэ гээд. Хэрэв үнэхээр энэ хэмжүүр болохгүй гэж Байнгын хорооны гишүүд үзэх юм бол өөр хэмжүүрээр бас байж болох юм. Ер нь бол тиймэрхүү байр суурийг хандаж оруулдаг юм билээ гэдгийг хэлмээр байгаа юм. 


Бид яах вэ ерөнхийдөө 8 гишүүн гээд оруулсан байж байгаа. Хэрэв одоо Байнгын хорооны гишүүд маань, УИХ-ын гишүүд маань УИХ-ын гишүүн нь бие биетэйгээ ёс зүйн асуудлаар тэр тэгсэн, энэ ингэсэн гэсэн байдлаар хандах нь одоо хэрэггүй гэж үзвэл зүгээр авч болно. Тэгэхдээ ер нь УИХ-ын гишүүд бас хоорондоо ёс зүйн зөрчил гаргадаг л даа. Бие биенийгээ доромжилдог. Бие биенийхээ талаар сонин хэвлэлд ярилцлага, мэдээлэл өгөх асуудал байдаг ч гэдэг юм уу ингээд УИХ-ын гишүүдийн хооронд гардаг ёс зүйн зөрчлийн асуудал байдаг юм. Тэр тохиолдолд УИХ-ын гишүүн бас бие биенийхээ асуудлаар Ёс зүйн хооронд өгөх эрхийг нь нээлттэй орхих нь зүйтэй гэж бид бас үзэж байгаа юм. 


Дараагийн асуудал нь энэ Дэд хороо нь албан тушаалын ёс зүйн бус асуудлыг хэлэлцэхгүй гээд. Энэ УИХ-ын гишүүний ёс зүйн дүрэм дээр заасан зөвхөн тэр 5 асуудлаар л хэлэлцэнэ. Тэрнээс одоо хувь хүнийхээ хувьд, албан ажил буюу албан ажлаас өөр үед гаргасан зан авиртай холбоотой ч юм уу асуудлыг бол энэ Дэд хороон дээр хэлэлцэхгүй л гэсэн үг. Зөвхөн энэ тухайн УИХ-ын гишүүний ёс зүйн дүрэмд заасан ёс зүйн зөрчлийн асуудлыг л хэлэлцэнэ гэсэн утгатай юм. Ёс зүйн бус гээд найруулгын хувьд жаахан онцгүй болсон байх шүү. 


Дараачийнх нь тэр Монгол Улсын нутаг дэвсгэрт байгаа гадаадын иргэн, харъяалалгүй этгээд оруулсан байгаа юм. Энийг бол бас зүгээр яах вэ хасаж болно. Энэ бол бас заавал ч үгүй байх ёстой зүйл биш гэж үзэж байгаа юм. Зүгээр яах вэ тийм зүйлтэй холбоотой гомдол санал ирж болох юм гэж бид үзсэн юм. 


5.10 дээр бол Ерөнхийлөгчийн болон УИХ-ын сонгуульд нэр дэвшсэн гэж байгаа юм. УИХ-ын гишүүн байж байгаад жишээлэх юм бол сая Ц.Элбэгдорж байна л даа. Ийм тохиолдолд УИХ-ын гишүүний статус нь байж байгаа. Ерөнхийлөгчийн сонгуульд нэр дэвшчихсэн явж байгаад ёс зүйн асуудлыг, хэрэв янз бүрийн юм гаргалаа гэх юм бол энийг нь манай Их Хурлын ёс зүйн дэд хороо хэлэлцэхгүй гэсэн үг. Энийг зөвхөн тэр сонгуульд нэр дэвшсэн байгаа учраас Сонгуулийн ерөнхий хороо өөрийнхөө хуулийнхаа дагуу гомдлыг хэлэлцээд явна гэдгээр нь оруулсан юм. 


Дараачийнх нь гишүүнд ёс зүйн асуудал, энэ гишүүн ирэхгүй байвал яах вэ гэдэг асуудал байгаа юм л даа. Одоо ирэхгүй байвал Ёс зүйн дэд хороо өөрийнхөө эрх хэмжээний хүрээнд хуралдаад л шийдвэр гаргана. Бид дүрэм дээрээ бол ирэх үүрэгтэй гээд, хуралдаанд оролцох үүрэгтэй гээд заасан байгаа. Заавал ч үгүй оролцуулах ёстой. Ирэхгүй байвал одоо ирэхгүй байхад нь хэлэлцээд л тэгээд Ёс зүйн дэд хороо өөрийнхөө эрх хэмжээний хүрээнд шийдвэрээ гаргаад УИХ-ын удирдах юманд танилцуулна даа. 


Энэ зөрчилтэй холбоотой асуудлаар хариуцлага дээр нэлээн, зүгээр одоо энэ дүрмээр тогтоохооргүй юм бол энэ юу л байгаа юм, 6.3.3 буюу сарын үндсэн цалинг 3 сар хүртэлх хугацаагаар 20.0 хүртэл хувиар бууруулах гэсэн заалт байгаа юм л даа. Энийг эрх зүйн үүднээс нь хэрэв одоо энд оруулах боломжгүй гэж үзвэл бас авч болно. Хамгийн чанга л зөрчлийнх нь нэг хэсэг энэ юм байгаа юм. Энэ дотор хуралд цагтаа ирдэггүй гишүүд ёс зүй зөрчиж байна уу, үгүй юу гэдэг асуудлыг хэрэв Байнгын хороо үзээд энэ асуудлаар ярих юм бол бас авч үзэж болно. Гэхдээ бид бол нөгөө дүрмээ баталсан байгаа. Дүрэм дээр бол чуулганы хуралдаанд цагтаа ирнэ, ирэхгүй гэдэг асуудал ёс зүй мөн үү, биш үү гэдэг асуудлыг бид оруулаагүй байгаа. Хэрэв энд оруулах юм бол ёс зүйн дүрэмдээ өөрчлөлт оруулаад энэ өөрөө ёс зүйн зөрчил мөн гэж үзэх юм бол энэ дээр хариуцлагын асуудлыг оруулж болох юм гэж үзэж байгаа. 


Ө.Энхтүвшин: - Одоо Д.Очирбат гишүүн. 


Д.Очирбат: - Ер нь асуудал давтагдлаа л даа. Дэд хороог туршлагатай, асуудалд шударга, зарчимч байр сууринаас гэж. Туршлагатай гэдгийг нь Их Хуралд ойлгож болж байна л даа. Их Хуралд олон дэвшсэн ахмад гишүүдийг гэж ойлгож байна. Тийм үү? Су.Батболд гишүүн ээ. Туршлагатай гэдгийг арай өөрөөр ойлгомоор байна. Жишээлбэл одоо төрийн албанд олон жил ажилласан. Төрийн албаны олон жилийн туршлагатай гэдэг байдлаар. Заавал одоо олон дахин дэвшсэн, парламентэд суусан гэдгээр биш. Нэг үзүүлэлт нь байх байх л даа. 


Шударга, зарчимч гэдэг байр суурь гэдэг чинь бас нэг л юутай байна л даа. Бүх гишүүд л одоо шударга, зарчимч, ард түмнээсээ сонгогдсон гишүүд шүү дээ тийм ээ. Тэгэхээр энд сонгогдсон, Дэд хороонд орсон гишүүд нь шударга зарчимч гишүүд, орж чадаагүй нь бол энэ тэнцвэрт шалгагдаж ороогүй, тэнцвэрт нь хүрээгүй болох гээд байна шүү дээ. Тэгэхээр бас энэ Дэд хороонд орох ч сонирхолтой гишүүд бас байж болно, тийм ээ. Ажлын туршлагатай. Төрийн албаны ажлын туршлагатай тийм улсууд ч байж болно. Тэгэхээр энэ дээр бас ойлголтыг хэлж өгөөч гэж хэлмээр байна. 


Су.Батболд: - Д.Очирбат гишүүний асуултад хариулъя. Энэ одоо ерөөсөө нэг тавьдаг ерөнхий зарчмууд нь ийм л юм билээ. Олон улсын юмыг хараад байхад бол ийм байдлаас ханддаг юм билээ. Тэгээд манай Дэд хороо чинь бол Төрийн байгуулалтын байнгын хорооны гишүүдээс бүрдэнэ. Тэгээд Төрийн байгуулалтын байнгын хорооны гишүүний гуравны нэг нь байхаар бид үзэж байгаа. Шударга, зарчимч байр сууринаас. Тэрнээс гадна үлдсэн шударга, зарчимч байр суурь нь бас биш гэж үзэж болохгүй ээ гэж үзэж байгаа. Арай өөр шалгуурууд тавъя гэвэл бас хэлэлцүүлгийн явцад өөрчилж болно. 


Д.Очирбат: - УИХ-ын гишүүний тэр тойрогт нь мэдээлэх гэж байна шүү дээ тийм ээ. Тойргийн сонгогчид нь мэдэгдэх гээд. Энэ бол хэдий хэрийн ямар хувийн зөрчил гаргасан үед нь мэдээлэх ёстой юм. Тойрог дээр явж байхад Их Хурлын гишүүдийг эгүүлэн татах юм уу, эсвэл тойрог дээрээ ажилладаггүй улсууд дээр бас хариуцлага тооцох гээд нэг юм яриад байдаг шүү дээ. Тэр чинь бас эндээ, энэ ёс зүйн хэм хэмжээ зөрчил, бидний ярьж байгаа энэ юунд хамаарагдах уу? 


Су.Батболд: - Тойрог дээрээ ажиллах ажиллахгүй тухай асуудал манай энэ Ёс зүйн дэд хороонд хамаагүй. Тэр тухайн гишүүн одоо өөрөө дахин сонгогдъё, ард түмний итгэлийг хүлээж авъя гэж бодож байгаа бол тойрог дээрээ ажиллах учиртай. Тэгээд тойрог дээрээ ажиллахгүй байх юм бол дахин сонгогдох магадлал нь одоо буурна гэсэн үг. Энэ нь манайд хамаарахгүй. 


Ер нь бид энэ зөрчилд ногдуулах хариуцлагыг ингээд 1-ээс 4 хүртэл дарааллуулсан байгаа. Хамгийн томоохон хариуцлагын арга хэмжээ маань энэ тойргийн сонгогчдод мэдээлэх юм. Тэр маань ерөнхийдөө мань хүнийг бол таны сонгосон энэ төлөөлөгч чинь бол албан үүргээ хариуцлагагүй гүйцэтгэж байна шүү гэдгийг тойргийн сонгогчдод нь мэдээлж байгаа хариуцлагын хамгийн том хэлбэр гэж бид үзэж байгаа юм. Тэгэхээр хамгийн том нэлээн болохгүй хэмжээний зөрчил үүссэн тохиолдолд энэ хариуцлагыг нь ногдуулахаар журамласан байгаа. 


Д.Очирбат: - Жишээлбэл одоо би энэ тойрогтоо ажиллахгүй. Дахиж очихгүй. Тэгээд тэр тойргоо бүр хаячихдаг гишүүд байна шүү дээ. Тэгэхээр яг тойргийнх нь ард түмэн, тойргийнх нь иргэд хохирно шүү дээ. Тийм ээ. Ийм улсууд дээрээ ямар хариуцлага тооцох юм, жишээлбэл. Одоо бүр очих юм уу? За би одоо энэ дээр дахиж ирэхгүй, энэ рүү дахиж явахгүй, энэ тойрог руугаа явахгүй гээд. Нэгт л ёс зүйн асуудал яригдаж байгаа юм чинь. 


Су.Батболд: - Тэрийг Дэд хороо бол тэр хүнд тавигдаад, сонгогдох уу үгүй юу гэдэг асуудал бол бидэнд ерөөсөө хамаа байхгүй асуудал. 


Д.Очирбат: - Тухайн асуудал дээрээ, тойрог дээрээ сонгогдох асуудал биш. Тухайн хүн очихгүй бол, тэр тойрог дээрээ очихгүй ажиллахгүй бол тойргийн иргэд хохирох гээд байна. 


Су.Батболд: - Ер нь бид тодорхой хэмжээний сонгогчдын төлөөллийг хангадаг байхгүй юу. Тийм учраас тэр төлөөлөл хангаж байгаа, тэр хүмүүсийн төлөөлөл бид энэ Их Хуралд сонгогдсон учраас тэр төлөөллийнх нь, та нарыг сонгосон хүн чинь болохгүй байна шүү гэдгийг мэдэгдэнэ гэдэг бол хариуцлагын хамгийн том зүйл гэж үзэж байгаа юм. 


Ө.Энхтүвшин: - Оч гэж шаардаад очихгүй бол энэ одоо хуралдаан дээр үг хэлэхийг нь хориглох, сонгогчдод мэдээлэх тийм юм яахгүй юм уу? 


Су.Батболд: - Тэр тойрогтоо хамаагүй шүү дээ. Тойргийн сонгогчдод нь мэдэгдэх гэдэг маань энэхүү ийм ёс зүйн зөрчил гаргасан гэдгийг нь мэдэгдэх байхгүй юу. Тэрнээс тойргийн сонгогчидтой ажиллах ажиллахгүй байх хамаа байхгүй. 


Ө.Энхтүвшин: - Д.Лүндээжанцан гишүүн. 


Д.Лүндээжанцан: - Манай гишүүд нэлээн асуудлууд асууж байна. УИХ-ын гишүүдтэй холбоотой ёс зүйн зөрчлийн асуудлыг хянан шалгаж, магадлан тодруулах гэж. Энэ магадлан тодруулах гэдэг үгийг олох гэж нэлээн зовсон байх л даа хөөрхий. Тэгэхээр энэ хянан шалгаж, магадлан тодруулна гэж одоо ямар арга хэлбэрийг ашиглах вэ? Энэ жаахан төвөгтэй. Яах вэ энийг одоо бас Ёс зүйн дэд хороо өөрсдөө тийм үү ингээд ажиллахаар тодруулж, хүрээ хязгаараа тогтоох юм уу? Жишээ нь одоо ашиг сонирхлын зөрчилтэй холбогдсон ёс зүйн хэм хэмжээ зөрчсөн гээд ингээд ирэхээр энэ нь цаашдаа эрүүгийн гэмт хэрэг болох ч юм уу, ингэхээр одоо бас Авилгатай тэмцэх газар, бусад байгууллагаас лавлагаа авдаг юм уу, одоо хуулийн байгууллагаас дүгнэлт гаргуулдаг юм уу, ямархуу арга хэлбэрээр одоо энэ хянан шалгаж, магадлан тогтоох арга хэмжээ авна гэхээр нэг л жаахан. 


Энэ асуудлыг энэ 3 хүн одоо хянан шалгана гэхээр одоо тэгээд л холбогдох газруудтай нь уулзаад л лавлагаа аваад л ингээд явах уу? Энэ жаахан бас зовлонтой асуудал л даа. Энийг бол яах вэ, одоо бол баталж болно. Би ерөнхийдөө ойлгож байна. Яг хэрэгжүүлэх үедээ бас тийм үү, энэ бас нэлээн бодохгүй бол одоо болохгүй асуудал юм шиг байгаа юм. 


Гол нь одоо энэ 5 асуудал дээр л ёс зүйн хэм хэмжээг баримтална гэж. Гишүүний албаны үйл ажиллагаанд баримтлах ёс зүйн хэм хэмжээ, гишүүний ашиг сонирхлын зөрчилтэй холбогдсон ёс зүйн хэм хэмжээ, гишүүний хөрөнгө орлогын мэдүүлэг, албан томилолттой холбогдсон ёс зүйн хэм хэмжээ, гишүүний шагнал, бэлэг дурсгал хүлээн авахтай холбогдсон ёс зүйн хэм хэмжээ, сонгуулийн кампанит ажлын үеэр баримтлах ёс зүйн хэм хэмжээ гээд. 


Ингээд сонгуулийн үеэр баримтлах ёс зүйн хэм хэмжээ бол одоо хэцүү л байх. Одоо бүгдээрээ яваад өгдөг. Тэгээд тарчихдаг. Тэгээд шинэ Их Хурал бүрэн эрхээрээ бүрэлдээд цугладаг, тэгээд ямар үед нь ярих юм. Энэ жаахан хүндрэл байна. Энэ тав дээр л ер нь голлож яригдах болов уу? 


Тэр гишүүний албаны үйл ажиллагаанд баримтлах ёс зүйн хэм хэмжээ гэдэг бол, энэ наад гурав нь бол ойлгогдоод байгаа юм. Хөрөнгө орлогын мэдүүлэг, шагнал урамшил. Юу билээ нөгөө бэлэг дурсгал. Ашиг сонирхлын зөрчил бол ойлгогдоод байгаа юм. Энэ эхний асуудал. Гишүүний албаны үйл ажиллагаанд баримтлах ёс зүйн хэм хэмжээ гэдэг дотор би логикоороо нөгөө хурал таслаад ирдэггүй хичнээн хоног алга болдог энэ тэр чинь одоо орох уу, үгүй юу. Су.Батболд гишүүн ээ. Тийм ээ. Хэрвээ энд гишүүний албаны үйл ажиллагаандаа ажлаа сайн хийхгүй байх чинь одоо бас нэг талаасаа Их Хурлын гишүүний хувьд хууль зөрчиж байгаа хэрэг. Нөгөө талаасаа гишүүний албаны үйл ажиллагаанд баримтлах ёс зүйн хэм хэмжээг зөрчиж байгаа хэрэг л гэж би ойлгоод байна шүү дээ. Тийм учраас энэ ажлаа тасалдаг, хурал тасалдаг гишүүн байх юм бол энэ бол одоо ёс зүйн зөрчил юм. Тийм учраас би тэр сарын үндсэн цалинг 3 сар хүртэл хугацаагаар 20.0 хүртэл хувиар бууруулах гэдгийг бол одоо харин байлгаад, энэ хурлаа тасалдаг гишүүдэд энэ хариуцлагыг оноодог байж болохгүй юу гэсэн ийм асуулт байна. 


Су.Батболд: - Д.Лүндээжанцан гишүүний асуултад хариулъя. Ерөнхийдөө нэлээн саналууд байна. Тэгээд тэр саналуудын хувьд болно. Үнэхээр яг одоо дүрэм батлагдчихлаа. Дэд хорооныхоо дүрмийг баталчихна. Тэгээд ингээд үйл ажиллагаа явуулаад эхлэхээр бид бас нэлээн олон юмтай тулгарна л даа. Яаж хэлэлцэх юм. Тэгээд хүний нэр хүндтэй холбоотой л асуудал. Хүний ажил төрөлтэй холбоотой асуудал, хүний ирээдүйтэй холбоотой асуудлыг хэлэлцэх учраас яг үйл ажиллагаа явуулаад ирэхээр энэ дүрмийн хүрээнээс гарсан олон юмнууд яригдах байх гэж бодож байгаа юм. Тэгээд тэр талд дээр бол бас яг үйл ажиллагааныхаа явцад янзалж яах байх аа. 


Энэ хурал тасалдаг, хуралд хожимддог энэ гишүүдийн хувьд юу яаж болно. Зөрчлийн асуудал болгоод, тэр нь дээр үнэхээр тэр хариуцлага тооцох, 6.3.3-аар хариуцлага хүлээлгэдэг байж болно. Хуулийн хувьд үнэхээр энэ нь захиргааны хариуцлага хэлбэртэй болох гээд байна уу, үгүй юу гэдгийг л манай хуульчид үзэх ёстой байх гэж бодож байгаа юм. 


Ө.Энхтүвшин: - Р.Раш гишүүн асуултаа асууя. Тэгээд санал хэлнэ. 


Р.Раш: - Эгүүлэн татах хүртэл асуудлыг тавьж болохгүй юу? Энэ дээр байж л байна л даа. Нэг 3 сарын хугацаатай яах вэ Хөдөлмөрийн хуулийн дагуу ажил тасалсан янз бүрийн болсон нөхцөлд ийм арга хэмжээг авдаг. Тэр л хүрээнд ойлгогдож байна гэж би бодож байна. Зүгээр ерөөсөө танхайраад байгаа тийм юмнуудыг ер нь болиулъя гэдэг асуудлыг байж болохгүй юу? Нэг. 


Хоёрдугаарт нь, энэ Дэд хорооны бүрэлдэхүүнд. Би зарчмыг нь хүлээж авч байна. Ойлгож байна. Тийм л хүрээнд байх байх. Тэгэхдээ заавал энэ чинь манай Төрийн байгуулалтын байнгын хорооны гишүүдээс бүрдэх билүү? УИХ-ын бусад ухаандаа Байнгын хороодоос. Энэ чинь адилхан л УИХ-ын гишүүд. Ганцхан энэ хорооноос бүрдэнэ гэдэг нь жаахан тийм явцуу ийм байдалтай байгаа юм биш үү гэсэн ийм асуудал байна. 


Ө.Энхтүвшин: - Хоёр асуулт тавилаа. 


Су.Батболд: - Тэр хуультай зөрчилдөх байх. Энэ дүрмээр тогтоож болохгүй. УИХ-ын гишүүний бүрэн эрх, Гишүүний эрх зүйн байдлын тухай хууль дээр асуудал байгаа учраас, УИХ-ын тухай хуульд асуудал байгаа учраас дүрмээр гишүүнийг эгүүлэн татах тухай асуудлыг хөндөж болохгүй байх гэж бодож байгаа юм. Ер нь тийм гүнзгий байдал руу оруулахгүй. Хэрэв тийм асуудал байх юм бол өөр байдлаар. Манай Дэд хороо шийдвэрлэх биш, Дэд хороо маань зохих байгууллагуудад нь асуудлаа тавьдаг байхаар зохицуулсан байгаа. Манайх ер нь гишүүнийг эгүүлэн татах асуудал бол нэлээн төвөгтэй шүү дээ. Зөвхөн гэмт хэрэг үйлдсэн тохиолдолд л байгаа учраас. Яг энэ дүрмээр зохицуулахад хэцүү байгаа. 


Хоёрдугаарт, яах вэ Дэд хорооны бүрэлдэхүүний хувьд бол би зүгээр анх боловсруулахдаа тийм байдлаар явж байсан. Яах вэ энэ Ёс зүйн дэд хороо маань манай Төрийн байгуулалтын байнгын хорооны дэргэд ажилладаг байхаа тийм ээ. Аливаа дэд хороо чинь нэг Байнгын хорооны дэргэд ажилладаг байх. Тэр утгаараа Төрийн байгуулалтын байнгын хороо байгаа учраас ингэсэн байгаа. Хэрэв гишүүд маань одоо өөр юунаас оруулж болно гэх юм бол тийм байдлаар зохицуулж болно. 


Ж.Бямбадулам: - Их Хурлын тухай хууль дээр ийм заалт байгаа юм л даа. УИХ-ын гишүүний халдашгүй байдлын дэд хорооноос бусад дэд хорооны бүрэлдэхүүнд зөвхөн харъяалах Байнгын хорооны гишүүд орно гээд Их Хурлын тухай хууль дээр байгаа юм. Тэгэхээр Их Хурлын тухай хуульд нэмэлт, өөрчлөлт орж байж л энэ асуудал шийдэгдэх болж байгаа. 


Су.Батболд: - Яг үнэн. Тийм заалт байсан байх. Тэгсэн байх. Тэгвэл манай Байнгын хорооны гишүүд л орно гэсэн үг. 


Ө.Энхтүвшин: - Ингээд асуулт тавих гишүүд дууслаа. Одоо ингээд санал хэлье. Э.Бат-Үүл гишүүн эхлээд хэлнэ. Ц.Нямдорж гишүүн. Ингээд хоёр гишүүн. За Р.Раш гишүүн. Гурван гишүүн саналаа хэлээд ингээд дуусгана. Ерөөсөө саналыг бол би та бүхнээсээ хүсье. Яг тодорхой энэ заалтыг ингэж өөрчилье. Энэ заалтыг нь хасъя. Эсвэл ийм заалт нэмье гэдэг дээр л их тодорхой саналаа хэлбэл их сайн байна. Ингээд Э.Бат-Үүл гишүүн. 


Э.Бат-Үүл: - Ёс зүйн дэд хорооны дүрэм дээр улс төр рүү их амархан хальтарч мэдэх тийм заалтуудыг хасах хэрэгтэй. Энэ сонгуулийн кампанит ажлын үеэр баримтлах ёс зүйн хэм хэмжээ гээд энийг тодруулах хэрэгтэй. Хэрвээ хийх гэж байгаа бол. Яг юу юм. Тэгэхгүй бол энэ чинь нөгөө сонгуулийн үед бид чинь улс төрд улайрахаараа ер нь ямар ч арга хэрэгсэл хэрэглэдэг шүү дээ. Тэгээд энэ дэд хороо сүүлдээ сонгуулийн үед улс төрийн зэвсэг болоод явчих ийм. 


За бас тэр тойргийн сонгогчдод мэдэгдэх гэж байгаа юм. Нэг хариуцлагыг. Энэ бол ерөөсөө байж болохгүй. Энэ сонгогчид руу Их Хурал хандаад, нэг нэгнийхээ тойрог руу янз бүрийн юм илгээдэг явдал гарчих юм бол энэ бас улс төр рүү хальтраад орчихно. Энийг хүн зогсоож чадахгүй. Энэ бол хэрэггүй. Ер нь бол бусад улс орны жишээг харж байхад байна шүү дээ парламент дээр үг хэлэх, санал хураах, парламентын хуралдааны танхимд оруулж ирэх энэ тэрийг хязгаарладаг дандаа ийм захиргааны арга хэмжээ авдаг. Ёс зүйн зөрчилтэй холбогдуулаад. Ингэдэг л юм билээ л дээ. Тэр нь л зүгээр. Өөрөөр хэлбэл тухайн асуудлаар саналд оролцох эрхийг нь хасъя. Бүр болохгүй бол хамгийн том шийтгэл нь одоо УИХ-ын нэгдсэн хуралдааны танхимд орж ирэхийг нь хориглоё. 


Жишээ нь Америкийн конгрессын гишүүдийн хамгийн дээд арга хэмжээ нь тэр юм билээ. Жишээлбэл 3 сараар конгрессын танхимын хуралдаанд орж ирэхийг шууд хориглодог. Иймэрхүү маягаар. Тэгэхээр энэ чинь харин олон түмэнд мэдээлэгдээд явахаараа их ноцтой. Тэртээ тэргүй олон түмэнд мэдээлэгдэнэ гэдэг нь сонгогчид нь олж үзнэ гэсэн үг. Тэрнээс сонгогчдыг зорилтод нэг тийм хэсэг болгоод тэр рүү хандаад явчих юм бол наадах чинь дэмий улс төр болно шүү. Ер нь улс төр лүү л явахгүйгээр хийхгүй бол улс төр лүү л хальтруулах юм бол наадах чинь аюултай байдалд орно гэж бодож байна. 


Гурав дахь нэг хэлэх гэж байгаа санал нь бол, би зүгээр хэлж мэдэхгүй байна. Энийг яаж хийх вэ Су.Батболд оо. Энэ бусад газар гишүүд бие биедээ хандахдаа, үг хэлэхийн өмнө заавал тэр нэг нь нөгөөдөө хандаж байгаа бол заавал хүндэтгэлтэй хандаж гуайлж дуудах ёстой юм билээ. Би эхлээд гайхаад энэ одоо заавал одоо тэр эрхэм гишүүн ээ, эсвэл одоо эрхэм ноён, одоо эрхэмсэг гишүүн, одоо эрхэм дээдэс таны хэлсэн үг одоо гээд ингэж хэлээд байгаагийн учрыг асуусан юм. Яагаад заавал гуайлуулаад байгаа юм бэ гэсэн чинь ингэж хүндэтгэлтэйгээр гуайлж хэлсний дараа залгуулаад муухай үг хэлж чадахаа байдаг юм байна л даа. Нөгөө сааталд орчихдог. Эсвэл хэлбэл авцалдаагүй болдог юм байна. Эрхэм гишүүн Су.Батболд гэж хэлчихээд араас нь янз бүрийн юм яриад явах юм бол их тийм, энд ёс зүйн хувьд шууд харагддаг. Энийг нь ч харин тэгж хэлэхийг заавал спикер нь шаарддаг юм байна л даа. Хөөе үг хэлэхдээ бие биедээ заавал хүндэтгэлтэй хандана шүү, гуайлж дуудна шүү гээд. Нэг их өөрийгөө магтуулах гээд байгаа юм биш. Ийм сэтгэл зүйн бас хориг, сааталд оруулдаг ийм арга хэмжээ авдаг л юм байна л даа. 


Тэр хуулийн заалт дээр 4 дүгээрт нь тэр Дэд хороог туршлагатай, асуудал шударга зарчим байр сууринаас ханддаг гишүүдээс бүрдүүлнэ гэж ийм ерөнхий үг хэрэггүй. Жишээ нь юу гэдэг юм хуулийн мэргэжилтэй гэдэг юм уу, тийм ээ. Бүр тов тодорхой заамаар байгаа юм. Өмнө нь одоо ёс зүйн зөрчлөөр ямар нэгэн асуудалд холбогдож байгаагүй ч гэдэг юм уу. Ийм тов тодорхой заалтуудыг хийж өгмөөр байгаа юм. Одоо зарим улс оронд бол 2-оос доошгүй удаа парламентын гишүүн байсан. Эсвэл нийтлэг жишиг байна шүү дээ, парламентэд байдаг. Ёс зүйн дэд хорооны гишүүд нь бол хамгийн туршлагатай, хамгийн олон удаа парламентын гишүүнээр сонгогдож ажиллаж байсан, хамгийн олон удаа гэдэг. Ийм шалгуураар заасан нь дээр. 


Тэгэхгүй бол одоо нам бүлгүүд бол тэр ч шударга, тэр ч зарчимч гээд одоо ингээд Ёс зүйн дэд хорооныхоо төлөө тулалдана шүү дээ. Зүгээр тэр шалгуур үзүүлэлтийг нь тодруулаад, иймэрхүү байдлаар ер нь хэлэлцүүлгийн явцад янзлах нь зүйтэй юм байна. Тэгэхгүй бол улс төр рүү их хальтарч мэдэхээр байна. Тэр тусмаа бид одоо бол хуулийг дур дураараа тайлбарладаг шүү дээ. Өөрөө өөрийнхөөрөө л тайлбарлаад явчихдаг. Аягүй төвөгтэй. 


Ө.Энхтүвшин: - Энэ чинь тэгэхээрээ юу билээ дээ. Одоо өнөөдөр шууд батлахаар байгаа байх аа. Анхны хэлэлцүүлэг гэж. 


Ж.Бямбадулам: - Байнгын хорооны тогтоол гарахад тусгайлан дэг байхгүй байгаа. 


Ө.Энхтүвшин: - Ц.Нямдорж гишүүн. 


Ц.Нямдорж: - Нэг ийм дүрэмтэй болохыг дэмжиж байна. Би тодорхой саналууд хэлээд явъя гэж бодож байна. Тэр 2.2.5-ын сонгуулийн кампанит ажлын үеэр баримтлах ёс зүйн хэм хэмжээ гэснийг хасмаар байна. Сонгуулийн үед ямар авир гаргахаа өөрсдөө мэдээд л ард түмэн асуудлаа шийддэг шүү дээ. 


3.2, 3.6 дээр Э.Бат-Үүл гишүүнтэй ижил саналтай байгаа юм. Туршлагатай гэдэг энэ хоёроос доошгүй удаа сонгогдсон гэдгээр хийчихвэл яадаг юм. Хоёроос доошгүй удаа сонгогдсон гээд хийвэл. Тэгээд харин хүнээ зөв оруулаарай, Байнгын хороо судлахдаа. Бараг галзуу хүн оруулчихваа энэ бүрэлдэхүүнд. 


Тэрний дараа тэр 5.1.2-ын 8-аас доошгүй гишүүн гэдэгтэй хэсгийг хасмаар байна. Тэгэхгүй бол энэ чинь Их Хурлын гишүүд бие биенээ харилцан мэдээлсэн, Ёс зүйн хороогоор оруулсан нэг ийм юм болно шүү дээ. 


Тэр 5.2-ыг түрүүн Су.Батболд гишүүн ойлгох шиг болсон. Энэ 2 дугаар зүйлтэйгээ холбож авч үзнэ гэж. Өөр асуудал хэлэлцэхгүй гэдгээ өөрчлөх хэрэгтэй байх. Тэр гадаадын иргэн, харъяалалгүй хүнийг Их Хурлын хуралдаанд оролцуулахыг болих хэрэгтэй л дээ. Баахан урд зүгийн хүмүүс ирээд Байнгын хорооны саналаар дүүргэчихвэл яана. 


Дараачийн асуудал тэр 5.10 байна шүү дээ, Ерөнхийлөгчийн болон УИХ-ын сонгуульд нэр дэвшсэн гээд. Энийгээ хасчихмаар байна. Ийм хэдэн санал байна. Тэгээд би зүгээр тэр хариуцлага ногдуулах гэдэг дээр чинь эргэлзээд л байна. Их Хурлын хуульд нь гишүүнд хүлээлгэх сахилгын шийтгэл гэдэг юм байхгүй шүү дээ. Тэгээд энэ Байнгын хороогоор баталдаг дүрэмд ийм юм хийгээд өгөхөөр чинь хуулиас давсан шийдвэр гарах гээд байна шүү дээ. Гарцаагүй ийм шаардлага байна гэж үзэж байгаа бол хуульд өөрчлөлт оруулах замаар энэ асуудлыг шийдэх хэрэгтэй л дээ. Энэ чинь Байнгын хорооноос хэм хэмжээ тогтоох гээд байна шүү дээ. Цалинг нь хасна л гэнэ. Зөвлөмж хүргүүлнэ гэнэ. Үг хэлэх эрхийг нь хасна л гэнэ. Ер нь зарим этгээдийн үг хэлэх эрхийг байна шүү дээ 4 жил хасчихмаар этгээдүүд байгаа байхгүй юу. Эрүүл өвчтэй нь мэдэгдэхгүй, галзуу ч юм шиг. Байж болох байх л даа. Ийм юмнууд байна. 


Ер нь миний хэлэх гээд байгаа юм бол 6 дугаар хэсэг чинь болохгүй байна. Энэ хуулинд шингээж Их Хурлын гишүүнд ийм ийм сахилгын шийтгэл ногдуулна гэдэг төрөл хэлбэрийг хуулиар хийж байж, хуулиа дагуулж тэрийг ингэж хэрэгжүүлнэ гэдэг юмыг Дэд хороогоор оруулсан дээр байх, тийм ээ. Ийм хэдэн санал байна. 


Тэгээд Дэд хорооны, Байнгын хорооны хурлууд чинь Их Хурлын чуулгантай ижилхэн дэгээр л явдаг шүү дээ. Хуулийн заалт байхгүй гэсэн тайлбар Тамгын газрын нөхөд хийгээд байх юм. Ингэж болохгүй шүү дээ. Яг дэд хороон дээр нь юу бичив гэдгийг нь харчихаад л юм алга гээд л яриад байж болохгүй. Наад хууль гэдэг юм чинь их нарийн мэргэжил шаарддаг, гаргалгаатай. Хуралдааны нэгдсэн дэг байдаг. Тэр нь Их Хурлын дэгийн хууль дотроо байж байгаа шүү дээ. Их Хурлын чуулган дээр баримталдаг бүх зарчмууд Дэд хороо, Байнгын хорооны хуралдаан дээр баримтлах ёстой юм шүү дээ. Хууль дээр тэгээд заачихсан юм. Ийм хэдэн санал байна. Тэгээд саяны асуудлуудыг авч үзээд нэг ийм юм байна. 


Хоёрдугаарт би нэг юм хэлэх гэсэн юм Ө.Энхтүвшин дарга аа. Энэ Их Хурлын хуульд өөрчлөлт оруулах ажлын хэсэг гээд нэг ажлын хэсэг ажиллаж ч байгаа юм шиг, ажиллахгүй ч байгаа юм шиг, санал байгаа ч юм шиг, байхгүй ч юм шиг. Хүрлээ гэж нэг юм нэг хошин шогийн юу, явж ч байгаа юм шиг, зогсоод ч байгаа юм шиг гээд байдаг. Энэ юмыг хурдалмаар байна. 


Тэр дотор жишээ нь маш эгзэгтэй юм нэг байгаа юм. Тэр нь нөгөө 2004 оны Их Хурлын үед сөрөг хүчин болчихоод, Ардчилсан намын бүлэг. Тэгээд цөөнх Ерөнхий сайдад асуулт тавьдаг. Зөвхөн цөөнх асуулт тавьдаг. Тэрэнд нь Ерөнхий сайд хариулдаг. Зөвхөн цөөнх саналаа хэлдэг нэг ийм заалт оруулсан шүү дээ. Д.Одхүү, З.Энхболд гишүүдийн саналаар орсон юм тэр заалт. Одоо энэ хамтарсан Засгийн газрын үед наадах чинь болохоо байчихаад, сая өнгөрсөн тав дахь өдөр олонхи нь асуугаад явчихаж байна лээ шүү дээ. Ингээд Их Хурлын хууль чинь зөрчигдөөд, хуучин тогтоодог байснаа одоо бүр хууль болоод чангараад явчихсан. Тэр том өөрчлөлт оруулах ажил хязгаарлагдмал байгаа бол ядаж тэр цөөнхийн үг хэлдэг заалтыг нь хүчингүй болгох ёстой шүү дээ. Энийг хурдан гишүүд санаачлаад, Их Хурлын зохион байгуулалттай холбоотой юм чинь Байнгын хороон дээр одоо тогтоод тэрийг хүчингүй болгоод явчихгүй бол наадах чинь нэг эвгүй байдалд орчихоод байгаа юм. Би ийм зүйлийг энэ асуудалтай холбогдуулж хэлмээр байна. 


Эцэст нь ганц зүйл хэлэх гэсэн юм. Энэ авч хэлэлцэх асуудал дотор энэ гишүүдийн чуулганы болон Байнгын, Дэд хороодын бүрэлдэхүүнд, хуралдаанд оролцох оролцооны асуудлыг Ёс зүйн хороогоор заавал хэлэлцдэг байх, бүр улиралд нэг удаа хэлэлцэж нийтэд мэдээлнэ гэдэг юм уу, чуулган бүрээр ирцийн дүнг гаргаж сонгогч, олон нийтэд мэдээлнэ гэдэг юм уу, нэг ийм зайлшгүй оруулах хэрэгтэй. 


Энэ улс чинь одоо сонгуулийн өмнө их гоё гоё юм яриад л, би бараг, намайг та нар сонгочих юм бол би амиа та нарынхаа төлөө өгнө, ар гэр, авгай хүүхэд, эх орон хамаагүй гэсэн юм яриад л. Сонгогдож орж ирчихээд энэ хуралдаа ерөөсөө оролцохгүй байна шүү дээ. Бараг гэдэг үгтэй хэлсэн юм, би. Бараг гэдэг үгтэй хэлсэн. Би чинь тийм үгийн алдаа гаргадаггүй хүн шүү. Хашилтад. Ийм явдал байгаа учраас энэ чуулганы, Байнгын хороодын ирцийн асуудал төрийн бэрхшээл болж хувираад олон жил болж байгаа учраас, олон жил болж байгаа учраас энэ хэнэггүй нөхдийг заавал олон нийтэд энэ Ёс зүйн хороо мэдээлдэг, тэр нь дараачийн сонгуульд очиж нөлөөлдөг ийм хэлбэр рүү шилжих шаардлага байгаа учраас хуралдаанд оролцох оролцооны асуудал гэдэг маань тэр 2 дотор Су.Батболд гишүүн хийж өгөөд, тэр оролцооны асуудлыг бид жич улирал тутам олон нийтэд сонгогчид нь мэдээлнэ гэдэг заалт хийж өгөөд, энийгээ жаахан оролдоод үзвэл яасан юм бэ? 


Ө.Энхтүвшин: - Р.Раш гишүүн. Ингээд дуусаж байна. 


Р.Раш: - Энэ УИХ-ын гишүүний ёс зүй, ёс суртахууны асуудал бол бүтцийн ийм шинжтэй болж байгаа нь туйлын талархалтай тийм зүйл. Яг ний нуугүй хэлэхэд ялангуяа сүүлийн үед УИХ-ын маань, УИХ-ын гишүүдийн маань нэр хүндийн тухай асуудал олон түмний дунд нэг их тийм сайн, тэгээд тэр хэмжээгээрээ тэр нэг тийм хүндэтгэх, хүндлүүлэх юм бол янз бүр л байна шүү дээ. 


Өчигдөр УИХ-ын Тамгын газраас Гадаад хэргийн сайдад бичсэн нэг албан бичигтэй манай бүлгийн гишүүд бас танилцаж байсан. Тэгээд бид нар өөрсдөө олигтой биеэ авч явж ингэж чадахгүй болохоороо зэрэг нийгмийн доторхи байдал бол яг л тэр Солонгосын хил дээр бидэнд хандаж байгаа хандлага тэр бүгдээс л харагдаж байгаа зүйл юм гэж би ингэж ойлгож байгаа юм. 


Асуудлууд давхцаж байна. Ер нь энэ дүрмийг ингээд хараад байхад нэг тийм жаал зугаа ойр зуурын хүмүүжлийн ажил жаахан яриад, жаахан томсгох гэхээр зэрэг одоо хуулийн хүрээ халина, бусад хууль руу хальтарч орох нь гэсэн юм руу л болох гээд байгаа юм болов уу даа. 


Би зүгээр миний түрүүний хэлсэн санал бол эгүүлэн татах хүртэл гэж. Заавал татна ч гэсэн үг биш шүү дээ. Ер нь жаахан тийм цочроох маягтай ганц нэг тийм заалт байвал энэ юм чинь бас дараагаар нь ийм дүрэмтэй шүү. Хэрвээ болохгүй бол хазгай гишгэвэл тэгээд чихдээд авна шүү гэсэн эмээлгэх маягийн юм байвал яасан юм бэ гэсэн санааны үүднээс ярьсан юм. 


Тэр Төрийн байгуулалтын байнгын хорооны гишүүдээс дэд бүтэц, энэ Дэд хорооны бүрэлдэхүүн бүрдэнэ гэдгийг би хүлээн зөвшөөрч байна. Тийм номтой, дүрэмтэй юм байна. Тэгээд зүгээр яах вэ эхлээд энэ чинь бид тохирсон шүү дээ. УИХ өөрийнхөө хүрээнд эхлээд нэг сайн яръя гэж. Ер нь сүүлийн үеийн байдлаас Засгийн газрын маань зарим хандлага ч УИХ-ын дээгүүр харайлгах гээд байгаа шүү дээ. Тэрэнд бол тэгээд өөрийгөө ярина. Дараагаар нь өрөөл бусдыг бас ярих хэрэгтэй байх гэж ингэж ойлгож байгаа. 


Ө.Энхтүвшин: - Ингээд үг хэлэх гишүүд үгээ хэлж дууслаа. 


Н.Алтанхуяг: - Би уг нь хэлэхгүй гэсэн чинь нэг жижигхэн санаа хэлчих үү? Би яг тодорхой юм хэлье. Нэгдүгээрт 6.3.2 дээр тодорхой хугацаагаар үг хэлэхийг хориглоно гэж байна шүү дээ. Энийг хэн тогтоох юм. Энэ чинь одоо дүрэм биз дээ. Бараг энэ дээрээ зааж өгөхгүй юм уу гэж. 


Хоёрдугаарт нь, тойргийн сонгогчдод нь мэдэгдэнэ гэдэг чинь их тодорхойгүй заалт байна л даа. Юу гэж ойлгох юм. Айл өрх бүрээр нь хүргэнэ гэж ойлгох юм уу? Юу гэж ойлгох вэ? Тэгэхээр энэ жаахан мушгигдаж магадгүй. Энийг зөв томъёолоочээ гэж. Эсвэл олон нийтэд мэдээлнэ гээд Ёс зүйн дэд хорооны гээд нэг ийм дөрвөлжин хайрцагтай юм гаргадаг юм уу, яадаг юм. Тэр тодорхой. 6.4 болохоор би сайн ойлгосонгүй. Ц.Нямдорж сайдын хэлж байгаа шиг хуулиасаа давсан дүрэм гарах гэж байна уу, үгүй юу? Тийм бол хуульд өөрчлөлт оруулах ёстой юу? Ер нь ямар нэгэн байдлаар 6.4 чинь өөрөө миний уншсанаар санкци биш харагдаад байна. Ингээд нотлогдох юм бол буцаалгах буюу журмын дагуу үнийг нь нөхөн төлүүлнэ гэдэг чинь ямар ч санкци биш биз дээ. Тэд дахин төлүүлнэ гэдэг юм уу, тэгж байж нэг санкци болох юм болов уу гэж ойлгогдоод байна. 


100 мянган төгрөг чи дутуу төлсөн байна. Баахан ажил болж байгаад Н.Алтанхуягаар 100 мянган төгрөгийг нь нөхөн төлүүлэх юм бол ямар санкци байх юм. Та нар зүгээр хуулийнх нь үүднээс хараад чангалж болдоггүй юм уу гэж би хэлж байгаа юм. 


Ө.Энхтүвшин: - Бас өнөөдөр шууд ингээд батлахад, дүрмээ шууд батлахад бас боломжгүй байна. Яагаад гэвэл сая асуулт асуусан, үг хэлсэн гишүүд боловсронгуй болгохтой холбоотой их олон саналуудыг хэллээ. Тийм учраас сая үг хэлсэн, асуулт тавьсан гишүүдийнхийг бүгдийг нь тэмдэглэж авлаа. Э.Бат-Үүл гишүүн, Ц.Нямдорж гишүүн, Н.Алтанхуяг гишүүн, Р.Раш гишүүн нар. Бусад асуулт тавьсан. Тийм. Асуултуудаар саналаа илэрхийлсэн байгаа. Тийм учраас тэр жишээлэх юм бол энэ одоо байх шаардлагагүй гэж үзсэн юмнууд байна. Жишээ нь сонгуулийн үеийнхийг ер нь одоо тэр хууль номоороо тэр юугаараа явдаг юм байгаа биз. Нэг дэх асуудал. 


Сонгогчид руу мэдээлэх гэдэг юм бол өөрөө бас эргэлзээтэй байна. Тэр асуудал. Дараа нь тэр Дэд хороог хэнээр яаж бүрдүүлэх вэ гэдгийг тэр шалгуурыг нь тодорхой болгоод заачих гэдэг асуудал байна. Дараа нь тэр 8-аас доошгүй гэдэг дээр бас энийг эргэж хараач гэдэг асуудал байна. Гадаадын болоод харъяалалгүй хүнийг одоо хуралдаанд оролцуулж болно гэдгийг бас одоо энийг хасчихвал зүйтэй биш үү гэж. Мөн 5.2 байна. Хариуцлагын тухай ярьсан. Сүүлчийн 6 байх. Бүхэлдээ. Сая Н.Алтанхуяг гишүүн бас тэр 6.4-тэй холбогдуулж хэлж байна. Тэр 3 сарын цалин. Тэр сонгогчид мэдэх. Энэ хариуцлагын тухай ярьсан энэ хэсгүүдийг бүхэлд нь бас эргэж харж боловсронгуй болгох гэх мэтээр их олон зүйлийг сая хэллээ. Тэгэхээр энийгээ эргэж бас ажлын хэсэг дээрээ нягтлаад. 


Одоо тэгэхдээ нэг зүйлийг тогтож авъя. Одоо мөрдөж байгаа, хүчин төгөлдөр байгаа хуулийнхаа хүрээнд тэрэнтэй нийцүүлж хийнэ. Тэгээд яах вэ хуульд өөрчлөлт орох юм бол энийгээ эргэж Байнгын хороон дээр яриад өөрчлөлтөө оруулчихна. Яг ингэж ажиллая. Тэгээд дахиж оруулж ирье. Тэгээд баталъя гэж ингэж үзэж байгаа гишүүд гараа өргөнө үү. 


13-аас 13. 


Су.Батболд: - Тэгэхдээ юу шүү. Энэ чинь санал болгоод орно гэсэн үг биш шүү. Урьд нь бид дүрмээ баталсан учраас дүрэм дээр батлагдсан юмыг энэ Ёс зүйн хорооны дүрэм дээр оруулахгүй бол болохгүй. Гишүүдийн сая хэлсэн дотор өмнөх дүрэмтэй зөрчилдөөд байгаа юм байгаа учраас бид баталсан дүрэмдээ баригдахгүй бол болохгүй. Тэгэхдээ яах вэ та нарын саналыг ихэнхийг нь авна. 


Уг асуудлыг 11 цаг 00 минутад хэлэлцэж дуусав.

Хоёр. Монгол Улсын Ерөнхийлөгчийн тангараг өргөх 

ёслолын зардлын тухай 


Ө.Энхтүвшин: - Ингээд дараагийн асуудалд оръё. С.Баярцогт сайдыг, Г.Батхүү даргыг бас уръя. Монгол Улсын Ерөнхийлөгчийн тангараг өргөх ёслолтой холбогдуулж гаргах зардлын төсвийн тухай асуудал байгаа. Төрийн байгуулалтын байнгын хороогоор заавал орох юм байна. Г.Батхүү дарга хаана байна. Г.Батхүү дарга наашаа суучих. 


Энийг бол ингэж ойлгож байгаа. Одоо мөрдөж байгаа хууль тогтоомжоор бол энэ асуудлыг зайлшгүй Төрийн байгуулалтын байнгын хорооны хурлаар хэлэлцэх ёстой байна. Ингээд ажлын хэсгээс оруулж ирж байгаа саналыг Төрийн байгуулалтын байнгын хороогоор орох юм гэж ингэж ойлгож байгаа. Тийм ээ. Засгийн газар тэгэхээрээ яах билээ. Тэгээд Засгийн газар руу орох ийм дараалалтай байгаа билүү. Тэгж Тамгын газар юу хэлж байгаа, тийм ээ. Тайлбар өгч байгаа. Энэ журмын дагуу. Энэ дагуу асуудлаа хэлэлцэж эхэлье. Ингээд ажлын хэсгийн гишүүн, Сангийн сайд С.Баярцогт танилцуулна. Зөвхөн төсөв. 


С.Баярцогт: - Ажлын хэсэг хуралдаад Монгол Улсын шинэ Ерөнхийлөгчийн тангараг өргөх ёслолын арга хэмжээний зардлыг УИХ-ын Төрийн байгуулалтын байнгын хороонд орж танилцуулж байгаа. Тэгээд нийт дүн нь бол 248 сая 464 мянга 226 төгрөгөөр оруулж байгаа. Багцаар нь аваад үзэх юм бол 12 задаргаатай. Нэгдүгээр задаргаа нь уламжлал ёсоороо ерөөсөө хувцастай холбоотой зардал байгаа. Ерөнхийлөгчийн ёслолын хувцас. Өөрөөр хэлбэл дээл, малгай. Энэ бол уламжлалаараа гардаг зардал. 


Дараа нь ёслолын ажиллагаа явуулахтай холбоотой зардал гэж зардал байгаа. Тэгээд дараа нь бол энэ хүчит бөхийн барилдаан, хүлээн авалт, концертын зардал байгаа. Дараа нь цэргийн ёслолын жагсаалын бэлтгэл ажлын зардал байгаа. Хэвлэл мэдээллээр сурталчлах ажлын зардал. Тэгээд гадаадын зочин төлөөлөгчдийг хүлээж авах зардал. 


Комисс дээр танилцуулснаар бол 18 улсын төрийн тэргүүний хэмжээнд урилга явуулж байгаа. Тэгэхээр энэ хэмжээнд урилга явуулахад гарах зардал бол маш их өндөр хэмжээтэй байгаа. Тэгээд бид 45.0 саяар энд тусгасан. Тэгээд болзошгүй зардал гэдгээр 50.0 сая гэж оруулаад ингээд нийт дүнгээрээ 248.0 төгрөгийн төсөв баталсан байгаа. 


Өмнөх 2005 оны Ерөнхийлөгчийн зардалд 67 сая 278 мянган төгрөг гарч байсан. Тэгээд одоо инфляцийн байдалтай харьцуулаад үзэхээр энэ маань бол бодитой байдалтай байгаа гэдгийг хэлмээр байна. 


Одоо би зүгээр ганцхан жишээ хэлэхэд энэ хувцас дээр гэхэд жишээ нь энэ үнийн дүн яаж өөрчлөгдсөн бэ гэдгээр харж болж байгаа. Тэгээд та бүхэн мэдэж байгаа байх, 5 жилийн хооронд, 4 жилийн хооронд энэ инфляци яаж явагдсан. Энэ болзошгүй зардлыг оруулахад төсөв ийм байдалтай байгаа гэдгийг хэлмээр байна. Баярлалаа. 


Ө.Энхтүвшин: - Асуулт. Ц.Нямдорж гишүүн, Э.Бат-Үүл гишүүн, Д.Очирбат гишүүн. 


С.Баярцогт: - Одоо гадаадын өндөр хэмжээний зочин ирэхгүй бол тэгээд энэ мөнгөнүүд нь хэмнэгдэнэ гэсэн үг. 


Ө.Энхтүвшин: - Ц.Нямдорж гишүүн. 


Ц.Нямдорж: - Хуулийн яг ямар заалтаар заавал Их Хурлаар хэлэлцүүлж байж Засгийн газарт асуудал шийднэ гэж яриад байгаа юм бэ? Нэгдүгээр асуулт ийм байна. Хоёрдугаарт, энэ Ерөнхийлөгчийн 2009 оны төсөвт энэ шинэ Ерөнхийлөгчийн тангараг өргөх ёслолтой холбогдолтой зардал суугаагүй юм уу? Ерөнхийлөгчийн Тамгын газраас хүн хэрэгтэй байна л даа. Энэ чинь асар их зардалтай төсөв бид Ерөнхийлөгчид батлаад өгсөн шүү дээ. Тэр дотор энэ ёслол хүндэтгэлтэй холбоотой, Тангараг өргөхтэй холбоотой зардлууд суусан байх ёстой шүү дээ. Суугаагүй юмуу? 


Миний мэдэхийн 4 удаагийн сонгуулийн дараа энэ Ерөнхийлөгчтэй холбогдолтой асуудлаар нэмэлт зардал гаргана гэж Их Хурал хуралдаж байсан тохиолдлыг би санахгүй байна. Энэ анх удаагаа хэлэлцэж байх шиг байна. Би харин гайхаад учрыг нь олохгүй байна шүү дээ. Тэгээд би хуулийн ямар заалтаар эхлээд Их Хурлаар оруулна, дараа нь Засгийн газраар оруулна гэсэн хуулийн ямар заалтыг үндэслэж асуудал яриад байгаа юм бэ гэж асуугаад байна л даа, Сангийн сайдаас. 


С.Баярцогт: - Одоо ажлын хэсэг дээр яриад л энэ Засгийн газрын хуралдаанаар оруулахаас өмнө хуучин бол Төрийн байгуулалтын байнгын хороогоор орж энийгээ танилцуулдаг байсан юм байна гээд. Өмнөх нь бол нөгөө ажлын хэсгийн дарга нь Төрийн байгуулалтын байнгын хорооны дарга байсан юм билээ л дээ. Тэгээд энэ Төрийн байгуулалтын байнгын хороон дээр танилцуулж байсан юм байна гээд..


Ц.Нямдорж: - Өмнөх сонгуулиудын дараа ингэж зардал гаргах асуудал Төрийн байгуулалтын байнгын хороо Их Хурлаар хэлэлцэгдэж байсан юм уу? 


С.Баярцогт: - Яг хэлэлцэж эсэхийг нь мэдэхгүй байна. Тэгэхдээ зардлыг нь хэн баталж байсан юм бэ гэхээр энэ комиссын дарга бөгөөд Төрийн байгуулалтын байнгын хороон дарга баталж байсан байхгүй юу. 


Су.Батболд: - 2005 онд бол би Засгийн газрын хуралдаан дээр барьж ороод л тэгээд Засгийн газрын хуралдаанаар нөгөө нөөц сангаас нь мөнгө гаргуулаад л тэгээд явсан юм даа. Байнгын хороогоор хэлэлцээгүй санаад байх юм. 


Ц.Нямдорж: - Тэр н.Солонгоо юу гэж хэлэх юм. Хууль номонд нь юу гээд бичсэн байна вэ гэдэг. 


Н.Алтанхуяг: - Би процедурын хувьд хэдүүлээ шууд засаг дээр ороод л нөөц сангаас хэдэн юм гаргах юм бол гаргаад л цохоод шийдчих ёстой л доо. Энэ дээр ийм юм ярьдгийг би ойлгохгүй байна. 


Хоёрдугаарт нь, би зүгээр энэ дээр нэмээд хэлэхэд энэ өмнөх Ерөнхийлөгчийн тангараг өргөх ёслолын үеэр гадаадын зочин урьж байсан юм билээ. Их Хурлын дарга бичиг явуулаад урьчихаж байсан юм билээ. Тэгсэн одоо өнөөдөр 9-ны өдөр болж байхад бид гадаадынхаа зочныг урих асуудлыг шийдэж чадаагүй явж байна. Нэг процедур нэмээд байх юм, ямар хэрэгтэй юм. Ямар процедур вэ гэхээр Засгийн газар дээр ямар зочин төлөөлөгч урихаа ярь, боловсруулаад Засгийн газрын хурлаар оруулаад Аюулгүйн зөвлөлд өргөн мэдүүлээд, Аюулгүйн зөвлөлөөс шийдвэр гаргаад үүрэг нь одоо хэдний өдөр зочин төлөөлөгч урих юмаа шийдэх юм бэ? Энэ бол надад жаахан тийм төвөгтэй байхгүй прецедент гаргаж ирээд жаахан төвөг учруулаад байх шиг байгаа юм. 


Зүгээр Их Хурлын гишүүд байгаа хуучин дэг жаягаараа явъя гээд. Би одоо Г.Батхүү даргад хэлсэн. Энэ комиссын дарга байна. Одоо битгий шинэ журам гаргаад бай л даа. Хуучин Их Хурлын дарга юм явуулж л байсан юм бол Их Хурлын даргаас явчихна биз дээ. Өнөөдөр 9-ны өдөр одоо Засгийн газар, за яах вэ ээлжит бусаар хуралдлаа гэж бодоход, тэгээд дахиад Аюулгүйн зөвлөл хуралдаад, тэгээд баахан мөнгө яриад. Жаахан илүү процедур санагдаад байна. Энийг жаахан хөнгөвчилж болдоггүй юм уу? Одоо энэ манай комиссын гишүүд байна. Та нар тэндээ яриад шийдчихнэ шүү дээ. Өмнө нь явж байсан жишгээрээ энэ нэг ёслолын арга хэмжээг богинохон хугацаанд хурдан шуурхай. Тэр арван хэдэн төрийн тэргүүн уриад ирдэг хүн байхгүй шүү дээ. Өмнө нь бол 8 хүн ирсэн юм билээ. Хятадаас Оюунчимэг гэдэг хурлын нэг дарга хүүхэн, Оросоос Миронов ирсэн. Бусад нь дэд сайдын түвшинд ирсэн юм билээ. Амьдрал ийм байна. Тэгэхээр энэ дээр нэг их онол яриад л, арван хэдэн төрийн тэргүүн ирсэн, баахан мөнгө гаргах гэж байгаа юм шиг яриад л, тэгээд Аюулгүйн зөвлөл рүү давхиулаад ингээд байх их төвөгтэй байна. 


Зүгээр Ерөнхийлөгчтэй Их Хурлын дарга зөвлөлдөхөд заавал Аюулгүйн зөвлөлөөр оруул гээд байгаа юм. 


Ө.Энхтүвшин: - Э.Бат-Үүл гишүүн. 


Э.Бат-Үүл: - Харин би өчигдөр Ерөнхийлөгч, одоо ажлаа өгөх гэж байгаа Ерөнхийлөгч Н.Энхбаяр гэнэтхэн ийм процедур нэмснийг дуулсан юм байхгүй юу. Бүр гайхсан юм байхгүй юу. Ерөөсөө ийм юм болж байгаагүй байхгүй юу. Дандаа Засгийн газар дээр хуралдаад л шуурхай журмаар асуудлаа шийдээд л явдаг байсан юм. Тэгсэн чинь одоо Аюулгүйн зөвлөлөөр одоо бүр тангараг өргөх асуудал хэлэлцэнэ гэж ажил өгч байгаа хүн тийм юм яриад сууж байгааг яагаад ажлын хэсэг хүлээж авсан юм бэ гэж би асуух гээд байгаа байхгүй юу. 


Яагаад тэгж байгаа юм. Одоо ямар эрхээрээ Н.Энхбаяр Ерөнхийлөгч гэнэт Аюулгүйн зөвлөлөөр. Одоо юу гэсэн үг юм. Тангараг өргөх асуудал Аюулгүйн зөвлөл дээр ордог нь ямар учиртай юм. 


Тэгээд бүр ийм марзан байдал руу аваачаад Их Хурлыг татан оруулчих юм. Аюулгүйн зөвлөл рүү асуудал оруулна. Одоо тэгээд Аюулгүйн зөвлөл дээр асуудал хэлэлцэхгүй бол тангараг өргөж болохгүй болох нь байна шүү дээ. Ийм прецедент тогтох нь байна шүү дээ. 


Харин яагаад одоо ажлаа өгч байгаа Ерөнхийлөгчөөр яагаад ийм юм хийлгэж байгаа юм бэ гэж ярьж байна. 


Г.Батхүү: - Ер нь бол Гадаад хэргийн яамнаас албан ёсоор урих ёстой, боломжтой, шаардлагатай гэж үзсэн улсуудын жагсаалтыг бичгээр ажлын хэсэг аваад, тэгээд Гадаад хэргийн сайдтай яриад энийг УИХ-ын дарга урих нь зүйтэй юм. Өндөр хэмжээний зочдыг. Магадгүй одоо өөр сайд, дарга нарын хэмжээний бол Гадаадын хэргийн сайд, ингээд түвшин түвшингээрээ урья гэж тохироод, тэгээд Д.Дэмбэрэл дарга дээр ярьсан юм. 


Тэгээд Д.Дэмбэрэл дарга тэр асуудлыг оруулаад, бүр урих бүх материалыг нь бэлтгээд оруулсан чинь энэ асуудал төрийн тэргүүнүүдийн асуудал учраас Үндэсний аюулгүй байдлын зөвлөл дээр ярих нь зүйтэй байх аа гээд, тэгээд байж байгаад уржигдар орой Гадаад хэргийн сайд, Ерөнхий сайд Д.Дэмбэрэл дарга гурав уулзлаа. Тэгээд Үндэсний аюулгүй байдлын зөвлөл хуралдуулъя гэсэн. Тэгээд Гадаад хэргийн яам Үндэсний аюулгүй байдлын зөвлөлийг хуралдуулах материалаа бэлтгээд өчигдөр оруулж ирсэн. Засгийн газар руу. Засгийн газар орой хуралдахаар зарласан байж байсан чинь дэд сайдын гарын үсэгтэй бичиг хүлээж авахгүй гээд Б.Долгор сайд буцаасан. Ц.Нямдорж сайд оролж байгаа учраас албан ёсоор сайдыг орлож зурах ёстой гээд. Өнөөдөр өглөө Ц.Нямдорж сайдын гарын үсэгтэй болсон байх гэж би ойлгож байгаа. Албан ёсны болгоод өглөө гэсэн. Мэдэхгүй ээ. Төрийн нарийн бичгийн дарга нь тайлбарлах байх. Тэгээд Засгийн газар одоо энэ асуудлыг хэлэлцэх байх. Ийм л процедуртай явж байгаа юм. 


Ер нь хуучин жишгээр бол тэгээд л Их Хурлын дарга, Н.Энхбаяр Ерөнхийлөгчийг Ерөнхийлөгч болоход Их Хурлын дарга нь Ерөнхийлөгч болоод явсан учраас Д.Лүндээжанцан дарга гарын үсэг зураад урьсан юм билээ, зочдыг нь. Энэ удаад бол Их Хурлын дарга уриад л, гарын үсэг зураад л урих нь зүйтэй гэсэн ийм л байр суурьтай ажлын хэсэг байгаад байгаа юм. Тэгэхдээ одоо гол нь хүнээ урих л асуудал шүү дээ. Хугацааны хувьд багтахгүй болж байгаа. Үнэхээрийн тийм процедураар урина гээд Үндэсний аюулгүй байдлын зөвлөл дээр энэ асуудлыг ярина гэсэн бол одоо Засгийн газар энийг шийдээд л хугацаа алдахгүй өгчих хэрэгтэй л байна. 


Э.Бат-Үүл: - Тэгэхээр Г.Батхүү дарга аа, би ажлын хэсгээс асуугаад байгаа юм. Хууль бусаар ингээд, зүгээр нэг дуртай албан тушаалтан юм ярихаар л. Тийм жишгээр явж байж болохгүй шүү дээ наадах чинь. Тэгээд яагаад ажлын хэсэг заавал ингэж хууль зөрчсөн шаардлагуудыг нь авч орж ирээд, одоо Төрийн байгуулалтын байнгын хороогоор...


Г.Батхүү: - Би УИХ-ын даргын захирамжаар батлагдсан ажлын хэсгийг ахалж байгаа. Их Хурлын дарга одоо тийм үүрэг өгсөн учраас одоо тэрийг хэрэгжүүлэхээс өөр боломж надад бол байхгүй байгаа. Ажлын хэсэг дээр бид бас ингэж л ярьсан. 


Э.Бат-Үүл: - Ерөнхийлөгчийн тангаргийг зүгээр өргүүлчихгүй ингэж улс төр болгож. 2005 оныхыг бид мэднэ шүү дээ. Зүгээр л явж байсан. 


Ц.Нямдорж: - Би асуулт асуусан шүү дээ. Ерөнхийлөгчийн тангараг өргөх ёслолтой холбогдолтой зардлыг УИХ-аар оруулаад, дараа нь Засгийн газраар оруулна гэсэн хууль хаана байна вэ? 


С.Баярцогт: - Би бол комиссын гишүүн. Тэгээд тэр нь дээр зардал ярьсан. Тэгээд зардлын хувьд бол ингээд байгаа зардлуудыг нь харсан. Инфляцийг нь тооцоод байгаа байдал ийм байна. Тэгээд яах вэ бусад зардал гэдэг дээр 50.0 сая тавьж байгаагаа тэгвэл болзошгүй нөхцөл байдал үүсэж магадгүй. Урьсан хүмүүсээс ирчихвэл хүндрэл үүснэ гэдэг үүднээс. Тэр хэрвээ ирэхгүй бол ингээд багасна гээд. Би тийм л асуудал тавьсан. Процедурын дагуу тэгээд энэ комисс чинь ингэж оруулдаг юм байна. Энд байлц л гэсэн. Тэгээд л ирж байгаа шүү дээ. Тэрнээс өөрөөр бол, надад бол би санаачилга гаргасан юм бол ерөөсөө байхгүй. 


Ц.Нямдорж: - Яг хуулийн юм бол байхгүй. Тийм ээ. 


Горимын маягийн санал байна. Одоо хүн дуудаад яадаг юм бэ? Энэ ажлаа түргэвчилье. Хоёрын хооронд хүнд суртал хэрэггүй. Энэ дээр бас маргалдаж хэрэлдээд байж хэрэггүй. Засгийн газар дээр тэр нэмэлт хөрөнгийн асуудал байдаг бол С.Баярцогт сайд, Сангийн яам сайн нягтлаад нөөц гаргах саналаа оруулаад ир. Тэгээд тэнд асуудлаа шийдье. Урилга явуулах асуудал байдаг бол ном журмынх нь дагуу явуулцгаа. Аюулгүйн зөвлөл урилга явуулах эсэх асуудлаар хуралдана гэж хаашаа харсан юм байдаг юм. 


Хоёрдугаарт, С.Баяр Ерөнхий сайд байхгүй. Амарч байгаа. Аюулгүйн зөвлөл чинь бүрэлдэхүүнгүй байгаа. Ийм ийм ажил төрлийн юм байгаа учраас одоо энэ яриагаа зогсоогоод ажлаа бодоцгооё. Ингээд дуусгавал яасан юм. 


Ө.Энхтүвшин: - Энийгээ тэгвэл Засгийн газар өөрөө асуудлаа тэрүүгээрээ комисс оруулаад Засгийн газар тэрүүгээрээ шийдээд батлуулаад...


Э.Бат-Үүл: - Тийм. Тэгээд Төрийн байгуулалтын байнгын хороо сонслоо. Тэгээд чиглэл өглөө шүү, ажлын хэсэгт. Ажлын хэсэгт чиглэл өглөө шүү дээ. Шууд Засгийн газраараа хэлэлцээд. Тэгэхгүй бол Аюулгүй зөвлөл чинь одоо Ерөнхий сайд байхгүй, хуралдахгүй шүү дээ. Тэгээд наад тангараг өргөх чинь бүр ёстой дампуурсан юм болно шүү наадах чинь. 


Г.Батхүү: - Ц.Нямдорж сайд аа, зүгээр танин мэдэхүйн чанартай асуухад одоо УИХ-ын дарга тэр хүмүүсийг урих тийм эрх зүйн боломж би байгаа гэж ойлгоод байгаа байхгүй юу. Хориглосон зүйл байхгүй. 


Хуралдаан 10 цаг 15 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

